
Қымбатты отандастар!
Құрметті Парламент депутаттары 

мен Үкімет мүшелері!
 
Биыл егемен ел болғанымызға 30 

жыл толып отыр. Тәуелсіздік – біздің ең 
қастерлі құндылығымыз.

Қазақстан Тұңғыш Президентіміз – 
Елбасының дара саясатының арқасында 
табысты ел ретінде бүкіл әлемге танымал 
болды. 

Ең басты жетістігіміз – біртұтас ел 
болып, жаңа мемлекет құрдық. Іргемізді 
бекітіп, еңсемізді тіктедік. Халықаралық 
қауымдастықтың белді мүшесіне 
айналдық. Тұрақты қоғам қалыптастырып, 
орнықты даму жолына түстік.

Мемлекеттілігімізді нығайту үшін бір 
ел болып еңбек етіп жатырмыз.

Егемендік дегеніміз – жалаң ұран мен 
жалынды сөз емес.

Біз үшін ең маңыздысы – әр азаматтың 
Тәуелсіздік игілігін сезіне алуы. Оның 
басты көрінісі – елдегі бейбіт өмір, 
қоғамдағы тұрақтылық пен тыныштық. 
Сондай-ақ, халықтың тұрмыс сапасының 
жақсаруы және жастардың болашаққа нық 
сеніммен қарауы.

Барлық бастамамыз осыған 
бағытталуда.

Біз тұғыры мығым ел болу жолында 
кедергілерді еңсеріп, қиындықтарды жеңіп 
келеміз. Мұның бәріне берекелі бірлік пен 
еселі еңбек арқылы жеттік.

Еліміз Тәуелсіздік жылнамасының 
төртінші онжылдығына қадам басқалы тұр. 
Бұл кезеңнің оңай болмайтыны қазірдің 
өзінде айқын байқалуда. Сондықтан, 
кез келген сын-қатерге дайын болуға 
тиіспіз. Тынымсыз ізденіп, ұдайы алға 
ұмтылуымыз қажет.

Менің Қазақстан халқына биылғы Жол-
дауым мынадай мәселелерге арналады.

 
І. ПАНДЕМИЯДАН КЕЙІНГІ 

КЕЗЕҢДЕГІ ЭКОНОМИКАЛЫҚ 
ДАМУ

Орталық Азиядағы экономикасы ең 
ауқымды ел саналатын Қазақстан қазір 
пандемияның зардабын тартуда. Дегенмен, 
қиындықтарға қарамастан, бағдарымызды 
берік ұстанып келеміз.

Біз орта мерзімді экономикалық саяса -
тымызды айқындап, мемлекеттік баста -
маларды реттеу үшін 2025 жылға дейінгі 
дамудың Ұлттық жоспарын және Мем-
лекеттік жоспарлаудың жаңа жүйесін 
қабылдадық. Ұлттық жобалар бекітілетін 
болады.

Стратегиялық мақсатымыз – Орталық 
Азиядағы көшбасшылық рөлімізді 
күшейту және әлемдік экономикадағы 
орнымызды нығайту.

Экономикамызға тікелей инвестиция 
тарту ісін жалғастырудың жаңа тәсілі 
ретінде Стратегиялық инвестициялық 
келісім ұғымы енгізілді. Квазимемлекеттік 
секторды оңтайландыру үшін нақты 
шараларды қолға алдық. «Бәйтерек» 
және «ҚазАгро» холдингтерін біріктірдік. 
Еншілес компаниялар екі есе азайды, олар-
дың штат санын бір жарым есе қысқарттық. 
Жаңа, қуатты даму институтын құрдық.

Пандемия кезінде мемлекет азамат-
тарға және кәсіпкерлерге ауқымды әрі 
жедел қолдау көрсетті.

«Қарапайым заттар экономикасы» 

бағдарламасы өзінің тиімділігін дәлелдеді. 
Оны жүзеге асыру барысында  3,5  мыңнан 
астам жоба іске қосылды. Сондай-ақ, 70 
мың жұмыс орны ашылды. Өндірілген 
өнім мен көрсетілген қызметтің жалпы 
құны 3,5 триллион теңге болды.

«Бизнестің жол картасы» бағдар-
ламасының арқасында 66  мың жоба 
мемлекет тарапынан қолдау тапты.   Бұл 
150 мыңнан астам жұмыс орнын ашуға 
және сақтап қалуға септігін тигізді.

Зейнетақы жинақтарын мерзімінен 
бұрын пайдалану туралы бастама эконо-
ми каға айтарлықтай әсер етті. Ең бастысы, 
оның әлеуметтік ықпалы айрықша болды. 
Осы шараның арқасында миллионнан ас-
там азаматымыз  тұрғын үй жағдайын 
жақ   сартты. Кейбірі ипотекалық қарызын 
азайтты.

Жалпы экономикалық дамуымызда 
оң үрдіс бар екені сөзсіз. Алайда, 
бүгінгі ахуалдың әлі де күрделі екенін 
ашық айтуымыз керек. Сондықтан, мен 
«Қарапайым заттар экономикасы» және 
«Бизнестің жол картасы» бағдар лама-
ларының мерзімін 2022 жылға ұластыру 
туралы шешім қабылдадым. Бұл мақсатқа 
бөлінетін қаржының жалпы көлемі кемінде 
бір триллион теңге болады.

Қазақстан мемлекеттік қарызы 
аздығының және едәуір қоры болғанының 
арқасында індет салдарын біршама тиімді 
еңсеруде. Бұл – біздің елеулі бәсекелік 
артықшылығымыз. Одан айырылып 
қалмауымыз керек.

Алайда, соңғы кезде бюджеттің шығыс 
бөлігіндегі міндеттемелерді орындау 
үшін бюджет тапшылығы ұлғайып, 
Ұлттық қордан алынатын трансферттер 
көбеюде. Үнемі осылай «ауырдың үстімен, 

жеңілдің астымен» жүре алмаймыз. 
Біздегі қаржылық орнықтылықтың қоры 
соншалықты шексіз емес.  

Бюджеттің кірісін арттыру үшін 
шаралар қабылдау қажет екені сөзсіз. 
Бірінші кезекте, мемлекеттік шығыстардың 
ауқымын және оның тиімді жұмсалуын 
бақылауда ұстау керек.

Ұлттық қордың активтерін қалпына 
келтіру үшін бюджет ережесін енгізуді 
тездеткен жөн. Бұған қажетті заңнамалық 
өзгерістер осы жылдың соңына дейін 
қабылдануға тиіс. 

Жалпы, елімізге мемлекет қаржысын, 
атап айтқанда, мемлекеттік қарызды, 
бюджет саясатын және Ұлттық қорды 
басқарудың ережелер жинағы қажет.    

Үкімет пен Ұлттық банктен жыл 
соңына дейін Мемлекет қаржысын басқару 
тұжырымдамасын әзірлеуді сұраймын. 

Сонымен бірге, экономиканы әртарап-
тандыру, өндірілетін тауарлардың түрін 
көбейтіп, экспорт географиясын кеңейту 
жөніндегі жұмысты жалғастыру керек.   

2020 жылдың қорытындысы бойынша, 
индустрияландыру жүзеге асырылып жат-
қан 10 жыл ішінде тұңғыш рет өңдеу өнер-
кәсі бінің экономиканы дамытуға қосқан 
үлесі тау-кен өндірісі саласынан асып 
түсті.

Орта мерзімдегі мақсатымыз – 
2025 жылға қарай өңдеу өнеркәсібінің 
экспортын 1,5 есеге көбейтіп, 24 миллиард 
долларға жеткізу. Ал, еңбек өнімділігін 30 
пайызға арттыру.

 Әзірленіп жатқан «Өнеркәсіп саясаты 
туралы» заң өңдеу өнеркәсібінің алдында 
тұрған сауалдарға жауап беруге тиіс.

Соның бірі – шикізатқа қол жеткізудің 
қиындығы. Отандық өнеркәсіп үшін 

шикізат тауарларының бағасы қолжетімді, 
ал көлемі жеткілікті болуы керек деген 
қарапайым ережені енгізуіміз қажет.  

Үкімет жыл соңына дейін осы маңызды 
міндетті шешудің оңтайлы жолын табуға 
тиіс.

Бұл ретте, еліміздің ресурстық әлеуеті 
толық ашылмағанын, геологиялық 
тұрғыдан зерделену деңгейі төмен екенін 
қаперден шығармаған жөн. 

Сапалы геологиялық ақпараттың  
инвес торларға қолжетімділігін арттыру 
қажет. Осыған орай түрлі ведомстволарға 
бағы натын бытыраңқы мекемелердің 
негізінде тиімді Ұлттық геология қызметін 
құру керек.   

Бұл орган жер қойнауын кімге және 
қалай беруді шешетін монополистке айнал-
мауға тиіс. Оның міндеті – инвесторларға 
кешенді қызмет көрсетіп, қолдау білдіру.  

Жер қойнауын пайдалану саласына, 
әсі ресе геологиялық барлау және жер қой-
на  уын кешенді зерттеу ісіне тың серпін 
қажет.

Ұлт жоспары аясында басталған 
реформаларды соңына дейін жеткізген 
жөн.  Атап айтқанда, геологиялық ақпарат-
тың ашық цифрлық мәліметтер базасын 
құрып, оны инвесторлар үшін қолжетімді 
ету керек. 

Жер қойнауы – ұлттың байлығы. Оны 
пайдалануға беруді оңаша кабинеттерде 
«бармақ басты, көз қыстымен» шешу 
заңсыз деп танылуға тиіс. Тиісті органдар 
бұл мәселе бойынша бақылау жасауды 
қамтамасыз етеді.

Келесі мәселе. Мемлекеттің эконо-
микаға тым көбірек араласуы оның өсімін 
тежейді, сыбайлас жемқорлыққа және 
заңсыз лобби жасауға әкеп соқтырады.    

Мемлекеттік кәсіпорындар әлі де 
болса көптеген салада басымдыққа ие, 
жеңілдіктерді жеке дара пайдаланады.

Біз бұл проблемаларды шеше бастадық.
Мәселен, Мемлекеттік басқару 

тұжырымдамасында квазимемлекеттік 
секторды қысқарту және оның тиімділігін 
арттыру, жұмысының ашықтығы мен 
есептілігін қамтамасыз ету жөніндегі 
шаралар қарастырылған.

Реформалар жөніндегі жоғары кеңес 
жекешелендірудің жаңа жоспарын 
мақұлдады. Енді оны қатаң бақылау қажет.

Бұдан басқа да мәселелер бар. Атап 
айтқанда, жекелеген ұлттық компаниялар 
мен мемлекеттік кәсіпорындар шығынға 
батып жатыр. Сөйте тұра неге олардың 
бірінші басшылары жауапкершілік 
арқаламайды? Үкімет бұл мәселені шешуі 
керек. 

Сонымен бірге, біз инфляцияның 
бақылаусыз өсу проблемасымен бетпе-
бет келдік. Үкімет пен Ұлттық банк бәрін 
әлемдік үрдіске жауып, инфляцияның 
алдында қауқарсыздық танытып отыр.

Мұндай сылтау ұлттық экономиканың 
әлсіздігін көрсетеді. Онда «біздің кәсіби 
экономистеріміздің рөлі қандай?» деген 
сауал туындайды.

Үкімет пен Ұлттық банктің басты 
міндеті – инфляцияны 4-6 пайыз деңгейіне 
қайтару. 

Жалпы сомасы 6,3 триллион теңге 
жұмсалған дағдарысқа қарсы шаралар 
жүзеге асырылғаннан кейін эконо мика-
мызда артық ақша пайда болды. Алайда, 
бүгінгі таңда бөлінген қаржы әлі бармай 
жатқан салалар бар. Екінші деңгейдегі 
банктер шағын жобаларға, әсіресе ауылға 
арнап ақша салмайды. Сондықтан, 
микроқаржы ұйым дары ның әлеуетін іске 
қосу керек. Олар жергілікті жерде жұмыс 
істейді. Өзінің тұтынушыларын, олардың 
бизнесі мен мүмкіндіктерін жақсы біледі.

Ұлттық банк пен Қаржы нарығын рет-
теу және дамыту агенттігі бұл мәселе бо-
йын ша шешімдер топтамасын әзірлеуі 
қажет.

Стресті активтер деңгейін төмендету 
жұмысы да айрықша маңызға ие.

Біз мемлекет банкирлерге көмек-
теспеуге тиіс деген шешім қабылдадық.

Сонымен бірге, шектеу қойылып, бұ-
ғат талған активтерді экономикалық айна-
лым  ға қайтару керек. Алайда, мұны тек қа-
на нарықтық негізде жүзеге асырған жөн. 
Бұған заңнамалық негіз болуы қажет.

Үкімет Қаржы нарығын реттеу және 
дамыту агенттігімен бірлесіп, жыл-
дың соңына дейін тиісті заң жобасын 
Парламентке енгізсін.

Енді инфляцияның монетарлық емес 
тұстарына тоқталайық. Оның ең бастысы – 
азық-түлік бағасы.  

Қазақстанның ауыл шаруашылығының 
әлеуеті орасан зор екені көп айтылады. 
Бірақ, агроөнеркәсіп кешені саласында 
қордаланған проблемалар да аз емес.

Ең алдымен, бұл – азық-түлік 
тауарларының бағасын белгілеудің және 
оны бөліп-таратудың тиімсіз жүргізілуі.

Мен бұған дейін көтерме-тарату 
орталықтарының желісін құрудың 
маңыздылығы туралы айтқан болатынмын. 
Бұл міндет орындалып жатыр.

МЕМЛЕКЕТ БАСШЫСЫ ҚАСЫМ-ЖОМАРТ ТОҚАЕВТЫҢ ҚАЗАҚСТАН ХАЛҚЫНА ЖОЛДАУЫ

ХАЛЫҚ БІРЛІГІ ЖӘНЕ ЖҮЙЕЛІ РЕФОРМАЛАР –
ЕЛ ӨРКЕНДЕУІНІҢ БЕРІК НЕГІЗІ

– Ең алдымен баршаңызды 1 
қыркүйек – Білім күнімен шын жүректен 
құт тықтаймын! Пандемия салдарынан 
мектеп оқушылары өткен жылы қа-
шықтан білім алуға мәжбүр болды. 
Мем лекет басшысы Қасым-Жомарт 
Кемелұлы Тоқаевтың тапсырмасына 
сәйкес, жаңа оқу жылында оқушылар 
дәстүрлі форматта білім алатын бола ды. 
Балаларымыздың оқу үлгерімі мен білім 
сапасы үшін бұл оңтайлы шешім деп 
санаймыз. Аймақтағы эпиде миологиялық 
ахуалды ескере отырып, оқушылар мен 
мұғалімдерді қорғау дың барлық кешенді 
шараларын қабылдадық. Өйткені, біз 
үшін әрбір баланың денсаулығы қашанда 
маңызды, – деді облыс әкімі.

450 орындық білім ұясында 21 оқу 
кабинеті, денешынықтыру, акт залдары, 
кітапхана бар. Оқушыларға 33 педагог 
сабақ береді.

Салтанатты шарада мемлекеттік-
жеке меншік әріптестік негізінде жүзеге 
асқан «Ұлағат білім орда сы  ның» 
құрылтайшысы Қалқазбек Әжібеков пен 
мектеп директоры Досбол Айму хамбетов 
құттықтау лебіздерін жеткізді. 

«Келешек» ЖШС мектеп құры лысы 
«Сбербанк» АҚ арқылы қаржылан-

дырылып, жобаға «Даму» кәсіпкерлікті 
дамыту қоры» АҚ-дан «Қарапайым 
зат тар экономикасы» мемлекеттік бағ-
дар ламасы аясында кепілдік берілді. 
Сонымен қатар, несиенің пайыздық 
мөлшерлемесі 15-тен 6 процентке дейін 
жеңілдетілді.

Бүгінгі күні аймақта 3 пен 6 жас 
аралығындағы бүлдіршіндерді мек тепке 
дейінгі тәрбиемен қамтамасыз ету 100 
пайыз орындалған. 

Өңірде мемлекеттік-жекеменшік 
әріп  тес тікті дамытудың үлесі басым. 
Облыс та балабақшалардың 70 пайыздан 
астамы осы әріптестік негізінде жұмыс 
жасайды. 

Аймақта демографиялық өсім мен 
халықтың көшіп-қону белсенділігінің 
жоғары болуына байланысты, 1-сыныпқа 
қабылданатын оқушылар қатары 
көбейген. Биыл 18 мың бала мектеп 
табалдырығын аттады. 

Еске сала кетейік, биыл 6 жаңа 
мектеп пайдалануға беріледі деп жос-
парлануда. Жаңа оқу жылында Прези дент 
тапсырмасымен іске асқан 300 орындық 
Арал ауданы Сексеуіл кен тіндегі мектеп 
пен инвесторлар есебінен жүргізілген 
2 жеке мектеп құрылысы пайдалануға 
берілсе, қалған 3 мектеп жыл соңына 
дейін табысталатын болады. Мұнан 
бөлек, бірнеше жылдан бері жөндеуді 
қажет еткен Жалағаш ауданындағы 2 
білім беру нысаны жаңарып, жөндеу 
жұмыстары жүргізілуде. 

«Ұлағатқа» алғашқы 
шәкірттер келді

Облыс әкімі Гүлшара Әбдіқалықованың қатысуымен Қызылорда 
қаласында «Ұлағат білім ордасы» жеке мектебінің салтанатты ашылу рәсімі 
өтті. Аймақ басшысы ұстаздар мен оқушыларды құттықтап, жаңа оқу 
жылына сәттілік тіледі.

Бұл мектеп Президент тапсырмасы 
негізінде салынып, ел игілігіне беріліп 
отыр. Екі қабатты ғимарат халықаралық 
стандарт бойынша тұрғызылған. Онда 20 
сынып кабинеті, спорт және мәжіліс залы, 
кітапхана, асхана, тіпті автотұраққа дейін 

қамтылған. Оқу жылында 442 оқушы білім 
алады. Оның 40-ы мектеп табалдырығын 
алғаш аттады. Білім ордасындағы ұстаздар 
толық індетке қарсы екпе салдырған. 
Сонымен қатар, білім ошағында сани-
тарлық-дезинфекциялық шаралар қатаң 
сақталған. 

Айта кетейік, Сексеуіл кентінде 15 
мыңға жуық тұрғын бар. Кент орталығы 
үлкен темір жолдың екі бетіне орналасқан. 
Кенттегі 3 мектеп те теміржолдың 
біржағында болған дықтан, екінші беттегі 
тұрғындар үшін, әсіресе олардың оқушы 
балалары үшін шойын жолды кесіп 
өту қиын болған еді. Жаңа мектеп бұл 
қиындықтарды артта қал дырды. Сондай-
ақ, Сексеуіл кентіндегі 4 білім ошағы 
орын тапшылығын толық жойды.   

Сонымен кешеден бастап білім 
орда ларында дәстүрлі форматта сабақ 
басталды. Ұстаздар мен ата-ана лар 
мектепке «Ашық» қосымшасы ар-
қылы кіреді. Ал, оқушылар 5 сатылы 
дезинфекциялық тексерістен өтіп барып, 
мектепке кіре алады. Қарым-қатынасты 
шектеу үшін «1 сынып – 1 кабинет» 
қағидасы енгізілген. Мұнда мейлінше 
оқушылардың қоңырауда топтасып 
қалуына жол берілмейді.

Сексеуілде жаңа 
мектеп ашылды

Білім күнінде Арал ауданының Сексеуіл кентінде 300 орындық мектеп 
салтанатты түрде ашылды. Оған облыс әкімінің орынбасары Балжан 
Шәменова, аудан әкімі Серік Сермағанбетов қатысты.

Жолдау

Осы орталықтардың шағын ауыл 
шаруашылығы тауарын өндірушілерге, 
соның ішінде, жеке қосалқы шаруа шы 
лықтарға да қолжетімді болуын қамта
масыз ету маңызды. Бұл нарықтың 
монополиялануына жол беруге болмайды.

Сонымен бірге, өнім өндірушіден 
тұтынушыға дейінгі аралықтағы бағаның 
бәріне бірыңғай бақылау жасау қажет. 
Қазір осы жұмысқа бірнеше мекеме 
жауапты. Әр жолы баға шарықтағанда 
олар байыппен сараптама жасап, тиімді 
шаралар қабылдаудың орнына бірбіріне 
сілтей бастайды.

Бұл жұмысты ретке келтіретін кез 
келді. Жауапкершіліктің аражігін ажы
рату керек. Бір мекемені басты орган 
ретін де айқындап, өзгелерінің өзара іс
қимылын нақты белгілеу қажет.

Үкімет осы мәселе бойынша бір айдың 
ішінде шешім қабылдауға тиіс. 

Екіншіден, ауа райының қолай
сыздығы мал шаруашылығында түйткілді 
мәселелер бар екенін көрсетті. Біз жедел 
шара қабылдап, жемшөп тапшылығына 
байланысты ахуалды реттедік. Дегенмен, 
бұл салада әлі де жүйелі жұмыс атқару 
керек. 

Жемшөп дайындауға қажетті жер 
көлемін кеңейткен жөн. Сондайақ, егіс 
алқабына әр жылы әртүрлі дақыл егу 
талабын сақтау үшін тиісті бақылауды 
күшейткен абзал. Ғарыштық мониторинг 
және қашықтан зондтау мүмкіндігін 
кеңінен қолдану керек.

Жайылымдық жерді тиімді пайдалану 
да өте маңызды. Қазір мал жаятын жерге 
шаруалардың қолы жетпей жүр. Өйткені, 
мұндай алқаптарды кейбір белгілі адамдар 
иеленіп алған. Тіпті, оны адам аяғы бас
пайтындай етіп қоршап тастаған.

Әкімдер түрлі себептерді сыл
тауратып, ықпалды адам дардың ығына 
жығылып, бұл мәселені шеше алмай отыр. 
Үкімет құзырлы органдармен бірлесіп, 
осы ахуалды өзгертетін батыл шаралар 
қабылдауға тиіс. Жеке қосалқы шаруашы
лық тардың малын жайылымдық жермен 
қамтамасыз ету мәселесіне айрықша 
назар аудару қажет. Олардың құқықтық 
мәртебесі және көрсетілетін қолдау 
тәсілдері «Жеке қосалқы шаруашылықтар 
туралы» бөлек заңда көрініс табуы 
керек. Үкімет бұл заң жобасын өте қысқа 
мерзімде әзірлеуге тиіс.

Ветеринария саласын да жетілдіру 
қажет.

Бұл салада орталық пен өңірлер 
арасындағы міндеттер мен құзыреттер 
нақты бөлінуі керек. Мал басының аман
дығы және өнімділігі жергілікті ветери 
нар лар дың тиімді жұмысына байланысты. 
Бұл, түптеп келгенде, ауыл дағы ағайынның 
әлауқатына тікелей әсер етеді.

Ветеринария қызметі қазіргі заман 
талабына сай болмаса, ауыл шаруашылығы 
өнімдерінің экспортын арттыру мүмкін 
емес. Сондықтан, осы салада жүйелі 
жұмыс атқарылуға тиіс. Атап айтқанда, 
үдерістерді цифр ландыру, мәлімет жинау 
және оны автоматтандыру, маман даярлау 
және олардың жалақысын көбейту 
шаралары. Үкімет жыл соңына дейін 
ветеринария жүйесін реформалау жөнінде 
нақты шаралар қабылдауы керек. 

Үшіншіден, біздің аграрлық саяса ты
мызда сабақтастық болмай отыр. Министр 
ауысса, саланың саясаты да өзгереді. 
Мұндай жағдайда шаруаларға алдағы 
жұмысты жоспарлау қиынға түседі. 
Бірыңғай негізгі бағыт болуы қажет. Соған 
сәйкес субсидиялау тәсіл дерін қайта 
қарап, тұрақ тандыру керек. 

Келесі мәселе.
Соңғы бес жылдың өзінде субси дия

лауға екі триллион теңге ден астам қаржы 
бөлінді. Өкінішке қарай, агроөнеркәсіп 
кеше ніне қатысты қозғалған қылмыстық 
істер дің жартысынан астамы субсидияны 
талантаражға салуға байланысты болып 
отыр.  Бұған жол беруге болмайды.

Нормативтік негізін нығайтып, тиімді 
жоспарлау және мониторинг жүргізу 
жүйесін енгізу қажет. 

Субсидияны рәсімдеу тәртібі түсінікті 
әрі толығымен ашық болуға тиіс. Шағын 
және орта шаруашы лықтар үшін субсидия 
толығымен қолжетімді болуы керек. 
Ауыл шаруашылығын техно логиялық  
тұрғыдан қайта жабдықтауды қолдау 
тәсілдерін мұқият қарауымыз қажет. 

Агроөнеркәсіп кешені қол данатын 
технологияның шамамен 90 пайызы әбден 
ескірді. Оны жаңарту керек.

Ауыл шаруашылығын субси диялау 
саясатын өнеркәсіп сала сын дағы мем
лекеттік саясатпен ұштастырған жөн. 
Үкімет пен «Бәйтерек» холдингі осы 
мәселе бойынша ұсыныстар әзірлеуі 
қажет.  

Жалпы, ауыл шаруашылығы 
саласының басты міндеті – елімізді негізгі 
азықтүлік өнімімен толық қамтамасыз 
ету.

Мен биыл ауыл шаруашылығы 
жерлерін шетелдіктерге және олар дың 
қатысы бар компа нияларға сатуға және 
жалға беруге біржола тыйым салған заңға 
қол қойдым.  Жер кодексіне қазақстандық 
инвесторларды ауылаймақтарды дамыту 
үшін қаржы салуға ынта ландыратын  
түзетулер енгізілді. Бұл өзгерістер ауыл 
шаруа шылығы жерлерін толық эконо
микалық айналымға түсіруге мүмкіндік 
береді.  Шын мәнінде, осы шешімдердің 
барлығы агроөнеркәсіп секторына оң 
ықпал етеді. Соның арқасында ауыл 
шаруа шылығы ұлттық эко номиканың 
негізгі қозғаушы күшіне айналады деп 
сенемін.

Келесі мәселе. Қазіргі заманда бәсекеге 
қабілеттіліктің басты фак торының бірі – 
барынша цифрландыру.

Қазақстан үшін заманауи цифрлық 
технологиялар транс ферті, Индустрия 4.0 
элементтерін енгізу айрықша маңызды. Біз 
шетелдегі стратегиялық серік тестерімізбен 
белсенді жұмыс істеуге тиіспіз.

Сонымен бірге, отандық ІТсекторды 
дамытып, күшейте түсу де маңызды. 
Елімізге жас, білімді әрі ынталы мамандар 
керек.   Цифр ландыру жөніндегі ұлттық  
жобаның аясында кемінде 100 мың жоғары 
білікті ІТмаман даярлау қажет.

Цифрлық саладағы қызметтер мен 
тауарлардың экспорты 2025 жылға қарай 
кемінде 500 миллион долларға жетуге тиіс.

Осы және басқа да міндеттер 
мемлекеттік секторды толығымен 
«цифрлық қайта жүктеуді» та лап етеді. 
Мұндағы бұрыннан келе жатқан басты 
түйткіл – мем лекеттік органдардың ақ
па рат тық жүйелерінің өзара тиім ді кі
ріктірілмеуі. Бұл мәселе түбе гейлі әрі 
тезірек шешімін табуы керек.

Біріншіден, «Электронды үкіметтің» 
мүлде жаңа құрылымын жасау керек. 
Мемлекеттік сектордың барлық ІТ
бастамасы тек қана қазақстандық мемтех
тың жаңа платформасына негізделеді.

Бұл платформа қайталауларды, тиімсіз 
шығыстарды және бюро кратияны жояды. 
Мем лекет тік қызметтер азамат тарға смарт
фон нан 100 пайыз қолжетімді болады. 

Екіншіден, біз мемлекеттік орган
дардың бизнесүдерісін түгел қайта қарап, 
цифрлық фор мат қа көшіретін Цифрлық 
транс формация орталығын ашамыз. 

Үшіншіден, ұлттық ком паниялар ІТ
қауымдастықпен өзара қарымқатынас 
жасайтын платформа құруымыз қажет.  
Квази мемлекеттік сектордың цифрлық 
қажеттілігі мен сұранысы барынша 
отандық компаниялардың күшімен 
қамтамасыз етілуге тиіс. 

Төртіншіден, мәлімет беру желісін 
халықаралық дәліздермен ұштастыра 
отырып, оны біртіндеп кеңейту және 
жаңарту қажет. Көрші елдерге де қызмет 
көрсете алатын мәлімет өңдеудің заманауи 
орталықтарын құру керек.

Біз еліміздің орасан зор ақпараттық
телеком муни кация лық әлеуетін іске асыра 
білуге тиіспіз. Жаңа цифрлық дәуірде ол 
геосаяси маңызға ие болады.    

Қазақстан Еуразия өңірінің басым 
бөлігі үшін орталық цифрлық хабқа 
айналуға тиіс.

Осы міндетті орындау үшін кадрлық 
әлеуетімізді күшейтуіміз керек. Премьер
Министр маған өз ұсыныстарын берсін.

Келесі мәселе. Ауғанстандағы ахуал 
және жаһандық шиеленістің күшеюі бізге 
қорғаныс өнер кәсібі кешенін және Әскери 
доктринамызды толығымен қайта қарауға 
міндеттейді.  

Қорғаныс қабілетімізді нығайтып, 
қауіпқатерлерге жедел үн қату мем
лекеттік маңызы бар басымдыққа айналуға 
тиіс.  

Біз сыртқы қатерге және оқиғаның 
қалай өрбуіне де дайын болуымыз керек.

Сырттан төнетін қауіпті модельдеу 

айрықша өзектілікке ие болуда. Стрес
тест өткізіп, сце нарийлер дайындаған жөн. 
Соның негізінде мемлекеттік аппараттың 
ісқимыл жоспары әзірленіп, түзетіліп 
отыратын болады. 

 
II. ДЕНСАУЛЫҚ САҚТАУ 

ЖҮЙЕСІНІҢ ТИІМДІЛІГІН 
АРТТЫРУ

Халқымыз «Бірінші байлық – 
денсаулық» деп бекер айтпаған. 
Коронавирус денсаулық сақтау саласы 
үшін үлкен сынақ болды. Әлемді жайлаған 
індеттің беті әлі қайтар емес. Күн сайын 
мыңдаған азама тымыз дертке шалдығып, 
талай адам өмірден өтуде.

Біз уақыт ұттырмай індетпен күресу 
шараларын дереу қолға алдық. Қазақстан 
– коронавирусқа қарсы вакцина жасап 
шығарған әлемдегі санаулы мемлекеттің 
бірі. 

Біздің вакцинамыздың тиімді әрі 
қауіпсіз екеніне еш күмән жоқ. Қазір Qa
zVacқа өзге мемлекеттер де сұраныс 
білдіруде.   Елімізде вакцина қоры жет
кілікті, азаматтарымыздың таңдау 
мүмкіндігі бар. Көптеген мемле кеттердің 
бұған қолы жетпей отыр.  

Елімізде жаппай екпе салу жүріп 
жатқанымен, қоғамда оған қарсы адамдар 
әлі де көп. Олар өздері бас тартып қана 
қоймай, халықты кері үгіттеуде. Соның 
кесірінен қаншама жұртты адастыруда. 
Мұндай адамдар өзінің ғана емес, өзгенің 
өмірі үшін де жауап беретінін түсінуге 
тиіс. Сондықтан, екпе алуға қарсы үгіттеп 
жүргендердің жетегінде кетпеген жөн. 

Адамзат көптеген індетті бастан 
өткерген. Вакцина пайда болғаннан 
кейін ғана қауіпті дерттерге тосқауыл 
қойылғанын ұмытпауымыз керек. Алдағы 
уақытта әлемде коронавирустың жаңа 
штамдары шығуы мүмкін. Сарапшылар 
басқа да індеттер пайда болатынын айтуда.  
Біз оның қашан болатынын күтіп, қарап 
отыра алмаймыз. Осындай жағдайда өмір 
сүріп, әрі қарай дамуға бейімделуіміз 
керек.

Қазір «бустерлік вакцинаны» сатып 
алу өте маңызды. Дүниежүзілік денсаулық 
сақ тау ұйымында тіркелген вакци наларды 
тезірек сатып алу қажет. Сонымен бірге, 
бүкіл ден сау лық сақтау саласын тұрақты 
екпе алу жүйесіне дайындаған жөн. 

Еліміздің биологиялық қауіп сіздігін 
болжаумен айна лысатын Ұлттық жүйе 
құрылуға тиіс. Бұл шара тиісті заң 
жобасында қарастырылған. Парламенттен 
осы заң жобасын қазіргі сессияның соңына 
дейін қабылдауды сұраймын. 

Медициналық сараптама жа сайтын 
көптеген зертханамыз халықаралық 
стандартқа сай емес. «Дені сау ұлт» 
жобасы бойын ша кемінде 12 зертхананы 
жоғары техно логиялық құрал дармен жаб
дықтау қажет. Соның арқа сында зертхана
ларымыз 90 пайызға дейін халық аралық 
талапқа сай жұмыс істейтін болады. 

Коронавирусқа қатысы жоқ ауруларға 
байланысты ахуалды нашарлатып алмауы
мыз керек.  Пандемия кезінде жоспарлы 
скринингтер мен ота жасау кейінге қалып 
жатыр. Бұрыннан бар стандартты екпелер 
көптеген балаларға салынбай қалуда. 
Әрине, бұған жол беруге болмайды.

Медицина саласына қомақты қаржы 
құю керек. Бұл қаражат инфрақұрылымға, 
маман даярлауға және халықты дәрі
дәрмекпен қамтамасыз етуге жұмсалуға 
тиіс.

Фармацевтика өнеркәсібіне ерекше 
көңіл бөлу қажет.   Вируспен күрес кезінде 
дәл осы сала еліміздің бәсекеге қабілеті 
мен қауіпсіздігі үшін маңызды екеніне 
көзіміз жетті.  Сондықтан, медицина 
өнімдерін Зертханалық және техникалық 
сынақтан өткізетін орталық құруымыз 
керек.

Жаһандық фармацевтикалық кор
порациялармен ынты мақтас тықты жан
дандырған жөн. Инвес торларды тартып,  
озық техно логияны және осы саладағы 
жаңа зерттеу жұмыстарын игеруді қолға 
алу керек. Отандық тауар өн дірушілермен 
жасалатын оффтейк келісім шарттарының 
көле мін арт тырып, өнім түрін көбейту 
қажет.

Біздегі дәрідәрмек пен меди циналық 
құралжабдықтың 17 пайызы ғана – 
отандық өнім. 2025 жылы оны 50 пайызға 
жеткізу қажет.

Денсаулық кепілі – дене шынықтыру. 

Жұрттың және бала лардың спортпен 
шұғылдануына жағдай жасалуы қажет 
екенін тағы да қайталап айтамын. 
Облыс әкімдері спорт инфра құрылымын 
біртіндеп салуды қамтамасыз етуге тиіс. 

Жалпы, Токио олимпиа дасының 
қорытындысына байла нысты спорттағы 
ахуалды бөлек кеңесте қарау қажеттігі 
туындап отыр.

 
III. САПАЛЫ БІЛІМ БЕРУ

Биылғы қаңтар айынан бастап 
педагогика саласы қызмет кер лерінің 
жалақысы 25 пайызға көбейді.

Алдағы үш жылда осы мақсатқа тағы 
1,2 триллион теңге жұмсаймыз.

Қабылданған шаралар жемісін беріп 
жатыр. Педагогикалық ма ман дықты қалап, 
оқуға түскен дердің орташа балы күрт өсті.

Біз ұстаздарды қолдау саясатын 
жалғастыра береміз.

Қазіргі жаһандық өзгерістер 
кезеңінде түлектің білімі еңбек нарығына 
шыққанға дейінақ жеткіліксіз болып 
қалуы әбден мүмкін. Сондықтан, құзыр
лы министрліктің алдында оқу бағдар
ламаларын жаңа жағдайға бейімдеу міндеті 
тұр. Бұл – кезек күттірмейтін шаруа.

Пандемия кезінде қашықтан оқытудың 
нәтижесі ұлттық телекоммуникация 
желілерінің тиімділігі төмен екенін 
көрсетті. Мұндай ахуал негізгі, қара
пайым білімнің өзін меңгере алма ған 
оқушылардың саны артуына әкеп соқты. 
Тағы бір проблема, нағыз қиындық осы 
деуге болады, балалар оқуын тастап кетіп 
жатыр. Өйткені білім алуды қажет деп 
санамайтын болды.

Үкіметке бұл мәселемен, атап 
айтқанда, қашықтан білім беруге қажетті 
ақпараттық жүйенің сапасын жақсартумен 
мықтап айналысуды тапсырамын.

Біздің білім беру жүйеміз қолжетімді 
әрі инклюзивті болуға тиіс.  

Сонымен бірге, жағымды жаңалығымыз 
да бар. Биыл бірнеше оқушы халықаралық 
пән олимпиадаларының жеңімпаздары 
мен жүлдегерлері атанды. Ондай дарынды 
балаларға жанжақты қолдау көрсету 
қажет. Біз оларға жоғары оқу орнына 
түсу үшін конкурстан тыс гранттар 
береміз. Бір реттік ақшалай сыйақы да 
төлейміз.  Балалардың ұстаздарын да 
моральдық және материалдық тұрғыдан 
ынталандырған жөн.

Тұрмысы төмен отбасында өсіп жатқан 
балаларға орта білім берудің жалпыға 
міндетті стандарты аясында қолдау 
көрсету айрықша маңызды.

Материалдық қолдау көрсету 
шараларын «Цифрлы ұстаз» білім беру 
жобасымен толықтырған жөн.

Білім беру жүйесіне жігерлі әрі білікті 
мамандар қажет. Мұғалімдерді қазіргідей 
5 жылда емес, 3 жылда бір рет қайта 
даярлықтан өткізуіміз керек деп санаймын. 
Өйткені олар шәкіртінің бойына жаңа білім 
сіңіре алатындай нағыз ағартушы болуға 
тиіс. Бұл ретте, ұстаздардың курстан өту 
үшін өз қалтасынан ақша төлеуіне жол 
берілмейді.  

Орта білім беру жүйесіндегі өткір 
проблеманың бірі – мектептердегі орын 
тапшылығы. 225 мың оқушыға орын 
жетіспейді. Шұғыл шара қабылдамасақ, 
2025  жылға қарай орын тапшы лығы 1 
миллионға жетеді.

Мен 2025 жылға дейін кемінде 800 
мектеп салу туралы тапсырма берген 
болатынмын. Бүгін оның санын бір мыңға 
жеткізуді міндеттеймін.   

Мектептерді бюджет қаржы сына 
салумен қатар, осы өзекті мәселені шешуге 
жеке секторды да тартқан жөн. Толық 
білім беретін ауыл мектептерін оқушы 
санына қарай қаржыландыруға біртіндеп 
көше бастауымыз керек.

Балаларды ерте жастан мамандыққа 
бейімдеу айрықша маңызға ие болуда. 
Өскелең ұрпақ өзінің болашақ кәсібін 
саналы түрде таңдай білуге тиіс.  Үкімет 
«Атамекен» Ұлттық кәсіпкерлер 
палатасымен бірлесіп, осы маңызды 
міндетті шешумен айналысуы керек.

Біз «Тегін техникалық және кәсіби 
білім беру» жобасын жүзеге асыруды 
жалғастырамыз. Бүгінгі таңда NEET сана
тындағы 237 мың жас оқу да оқымайды, 
жұмыс та істемейді. Жыл сайын мектеп 
бітірген 50 мың түлек оқуға ақылы негізде 
түседі. Олардың 85 пайызы – тұрмысы 
төмен отбасының балалары. Бұл жағдайды 

түзету қажет. Сұранысқа ие барлық 
мамандық бойынша техникалық және 
кәсіби білім жүз пайыз тегін берілуі керек.

Мамандық алудың тағы бір мүмкіндігі 
армияда берілуге тиіс. Мерзімді әскери 
қызметтегі сарбаздардың экономикадағы 
нақты сектор үшін қажетті жұмыс шы 
мамандығын игеру мәселесін пысықтаған 
жөн. Құзырлы министрлік жоғары білім 
беру сапасын арттыруды қамтамасыз етуге 
тиіс.  Жоғары оқу орындары мамандардың 
сапалы даярлануына жауап беруге 
міндетті.

Ғылымды дамыту – біздің аса 
маңызды басымдығымыз. Бұл саладағы 
түйткілдердің шешімін табу үшін жылдың 
соңына дейін заңнамаға өзгерістер енгізу 
қажет.  Ең алдымен, жетекші ға лым
дарымызға тұрақты және өз еңбегіне 
лайықты жалақы төлеу мәселесін шешу 
керек. Мұны ғылымға бөлінетін базалық 
қара жат есебінен қам тамасыз еткен жөн.

Мен Ұлттық қоғамдық сенім 
кеңесінің отырысында іргелі ғылыммен 
айналысатын ғылымизерттеу институт
тарын тікелей қаржыландыру тәртібін 
енгізуді тапсырдым. Құзырлы министрлік 
осындай ғылыми мекемелерді іріктеудің 
және қаржыландырудың айқын әрі ашық 
ережесін әзірлеуі керек.  

Келесі мәселе. Грант мерзімінің 
үш жылмен шектелуі  іргелі ғылымды 
дамытуға едәуір кедергі келтіріп отыр. 
Осындай қысқа жоспарлау мерзімінде 
қандай да бір нәтижеге қол жеткізудің өзі 
қиын екені анық. Ғылым саласын гранттық 
қаржыландыру мерзімін бес жылға дейін 
ұзарту мәселесін қарастырған жөн. Ұлттық 
ғылыми кеңестер шешім дерінің әділдігі 
туралы мә се ле де күн тәртібінен түспей 
тұр. Осыған орай, апелляция инс титутын 
енгізу қажет деп санаймын.  

Жалпы, еліміздің білім беру және 
ғылым саласының алдында кезек күттірмес 
ауқымды міндет тұр. Бұл – уақыт талабына 
сай болумен қатар, әрқашан бір адым алда 
жүріп, тың жаңалықтар ұсына білу деген 
сөз.

 
IV. ӨҢІРЛІК САЯСАТТЫ 

ЖЕТІЛДІРУ
«Халық үніне құлақ асатын мем

лекеттің» басты қағидаты – мемлекеттік 
аппарат азаматтар мүддесі үшін жұмыс 
істеуге тиіс. Бұл бірінші кезекте жергілікті 
билікке қарата айтылып отыр.

Тұрғындармен тікелей қарымқатынас 
жасап, олардың проб лемаларын шұғыл 
шешумен дәл осы әкімдіктер айналысады. 
Бірақ, әрдайым осылай болып жатқан 
жоқ. Жоғары басшылықтың өңірлерде 
қабылданған шешім дерді түзетуіне, 
тіпті, кейде солар дың орнына шешім 
қабылдауына тура келеді.

Түрлі деңгейдегі әкімдердің батыл 
әрі дербес қадам жасауға қабілеті жетпей 
жатады. Олар орта лыққа жалтақтап жұмыс 
істейді. 

Бұл, негізінен, әкімдердің ха лық 
алдындағы қазіргі жауаптылық деңгейі 
жеткіліксіздігіне байла нысты екенін 
мойындаған жөн. Олардың қызметіне 
баға бергенде өңір тұрғындарының пікірі 
ескеріле бермейді. Сондықтан, барлық 
деңгейдегі әкімдердің жұмысын бағалау 
тәсілін оңтайландыру керек. Осыған 
орай тәуелсіз әлеуметтік сауалнама 
жүргізудің маңызы зор. Бұл тәсіл арқылы 
билік органдары жұмысының сапасына 
тұрғындардың көзқарасы туралы шынайы 
мәлімет алуға болады. Формальды 
есептерден гөрі сауалнамадан халықтың 
көңілкүйі анық аңғарылады.  

Президент Әкімшілігі осы мәселеге 
байланысты ұсыныстар топтамасын 
әзірлеуі керек.

Өңірлік саясатта әлеуметтікэконо
микалық дамудағы теңсіз дікті азайтуға 
айрықша мән беру керек.

Әр аймаққа тән міндеттерді жал
пыұлттық басымдықтармен дұрыс 
ұштастыра білу қажет.

Ұлттық даму жоспары аясында 
азаматтардың тұрмыс сапасын арттыру 
үшін нақты 25 міндет айқындалды.

Жұмысымыздың басым бағыттары 
– осы.  Сондықтан, Үкімет пен әкімдер 
Өңірлерді дамыту жоспарларын бекітілген 
жалпыұлттық міндеттерге сәйкес жаңар
туы қажет. 

Әрине, теңсіздікті азайтудың басты 
тәсілінің бірі – бюджет қаржысын 
басымдыққа сай жұмсау. Республикалық 
бюджеттен қаржы бөлу әкімдердің 
пысықтығына, қандай да бір жеке көз
қарасқа және басқа да субъективті фактор
ларға байланысты болмауы керек.  

Бюджет үдерісін «қайта жүктеу» үшін 
жан басына қарай қаржыландыру тетігін 
неғұрлым кеңірек қолданып, бюджет 
лимиттерін бөлудің объективті әдістемесін 
енгізу қажет. 

Бюджет үдерістерін жеңіл детіп, 
бюрократияны барын ша азайтқан жөн. 
Сондайақ, бюджетті жоспарлау мен 
орындау кезінде цифрлық тәсілдерді 
қолдануды кеңейту керек.

Сонымен бірге бюджеттік бағ
дарламалар әкімшілерінің жауап кер
шілігін арттыра отырып, бөл шектенген 
бюджетті енгізу керек. 

Үкімет бюджет заңнамасы мен 
заңға тәуелді актілерге енгізілетін тиісті 
өзгерістер топтамасын әзірлегені абзал.  

Жобалардың сметалық құнын үнемі 
артық көрсету – аса өткір проблема. Бұл 
бала бақша және мектеп сияқты шағын 
жобаларға да, ірі инфрақұрылымдық 
жо ба ларға да қатысты. Қолданыстағы 
нормативтік база мен тәжірибені өте 
қысқа мерзім ішінде түбегейлі қайта 
қарау керек. 1 желтоқсанға дейін Үкімет 
пен Есеп комитетіне ұсыныстар енгізуді 
тапсырамын.    

ХАЛЫҚ БІРЛІГІ ЖӘНЕ ЖҮЙЕЛІ РЕФОРМАЛАР –

Жолдау

Келесі мәселе – өңірлердің қаржылық 
дербестігін арттыру.  

2020 жылдан бастап шағын және орта 
бизнестен түсетін кор поративті табыс 
салығы жергілікті бюджетке берілді. 
Содан бері эко номикалық белсенділік 
төмен дегеніне қара мастан, жергі лікті 
бюджеттердің түсімі жос   пардағыдан 
25 пайызға артық түсе бастады. Бұл 
әкімдердің жер  гілікті бизнесті дамытып, 
инвес тициялар мен салықтық базаны 
көбейтуге қызығушылық арт қанын 
білдіреді. Осы бағыттағы жұмысты 
жалғастыру керек. Үкіметтен жыл соңына 
дейін тиісті ұсыныстар топтамасын 
әзірлеуді сұраймын.

Қазақстан орнықты урбани зация 
үрдісімен келе жатыр.

Тұрғын саны миллионнан асатын 
қалалар еліміздің жаһандық бәсекелік 
қабілетінің тірегі, ал облыс орталықтары 
өз өңірлері өсімінің өзегі болуға тиіс.    
Сондықтан, агломерацияны дамыту 
туралы заң мен қалалардың кешенді 
құрылысының жаңа стандартын әзірлеу 
керек.

«Адамдар – инфрақұрылымға» қағи
датының сақталуы айрықша маңызды. 
Болашағы бар ауылдарды дамытуға 
баса назар аудару керек. Басты мақсат – 
олардың Өңірлік стандарттар жүйесіне сай 
болуын қамтамасыз ету. Бұл ұстанымдар 
Аумақтық даму жоспарында бекітілуге 
тиіс.

Қазір өндірістік өнеркәсіптің 40 
пайызы 27 моноқаланың еншісінде. 
Онда 1,4 миллион азаматымыз тұрады. 
Моноқалалардағы тыныстіршілікті одан 
әрі жандандыруға қатысты жанжақты 
ойлас тырыл ған шешімдер қажет. Бұл 
мәселені біз жуық арада бөлек кеңесте 
талқылайтын боламыз.

Жергілікті өзінөзі басқаруды дамыту 
– басым бағыттың бірі.

«Халық қатысатын бюджет» 
орталыққа бағынатын қалалар мен 
облыс орталықтарына  табысты енгізілді. 
Азаматтардың нақты сұранысына сәйкес 
ондаған абаттандыру жобасы жүзеге 
асырылды. Бұл – жақсы тәжірибе. Енді 
абаттандыру және тұрғын үйкоммуналдық 
шаруа шы лығының бюджетіндегі «халық 
қатысатын» үлесті 10 есе арттыру керек. 
Еліміздің ішкі байланысын жақсарту 
үшін көлік инфра құры  лымына қатысты 
бұған дейін басталған барлық жобаны 
аяқтауымыз керек.

«Нұрлы жол» мемлекеттік 
бағдарламасы аясында орталықты 
өңірлермен жалғайтын біртұтас көлік 
желісі қалыптасуда. Стра тегиялық маңызы 
зор инфра құрылымдық және әлеуметтік 
жобалар жүзеге асырылды.     Әкімдер 
мен Үкімет әрбір өңір үшін дәл осындай 
Инфра құрылымдық даму бағдарламасын 
қолға алуы керек. Жергілікті жерде инфра
құрылымды жаңғыртуға байла нысты 
талайдан бері қордаланған мәселелер 
бар. Үкімет «СамұрықҚазына» қорымен 
бірлесіп, мынадай ау қымды жобаларды 
жүзеге асыруға кірісуі қажет.

Алматыдағы 2ші жылуэлектр 
орталығының аумағында булы газ 
қондырғысын салу, 3ші жылуэлектр 
орталығын жаңғырту және 1ші жылу
электр орталығын кеңейту керек.

Оңтүстік өңірде 1000 мегаватт 
энергия өндіретін жаңа қуат көздерін 
іске қосу қажет.   Алматы қаласы мен 
Алматы облысындағы кабель желілері 
жаңғыртылуға тиіс.      Бұл жобаларға 
салынатын инвестицияның жалпы 
көлемі бір триллион теңгеден асады. 
Біз стратегиялық инвестор лары мызбен 
бірлесіп, еліміздің түрлі өңірінде шамамен 
2400 мегаваттық жаңғыртылатын қуат 
көзін іске қосамыз. 

Еліміздегі экология мәселесі басты 
назарда болуға тиіс. Әсіресе, ауаның 
тазалығы айрықша маңызды.   Сондықтан, 
мейлінше лас танған 10 қаланы орта 
мерзімді кезеңде газға немесе баламалы 
қуат көздеріне көшірген жөн. 

Биыл батыс өңірлерін газбен 
қамтамасыз ету ісін жақсарту үшін жалпы 
сомасы 700 миллиард теңге болатын үш 
жоба бойынша жұмыс басталады.  Бұл – 
Қашағандағы газ өңдеу зауытының және 
«МақатСолтүстік Кавказ» магистралды 
газ құбырының құрылысы, сондайақ, 
«БейнеуЖаңаөзен» магистралды газ 
құбырын жаңғырту жұмысы.

Тағы бір маңызды мәселе бар.
Біріккен Ұлттар Ұйымы ал дағы он 

жылдың ішінде жаһан дық деңгейде су 
ресурсының тап шы лығы болады деп 
болжам жасап отыр.  2030 жылға қарай  
су тапшы лығының көлемі 40 пайызға 
жетуі мүмкін. Сондықтан, біз жаңа 
техно логиялар мен цифрландыру ар
қылы суды үнемдеуге көшуіміз керек. Су 
тапшылығын жоюдың басқа жолы жоқ. 
Бұл – аса маңызды міндет. 

Үкімет су пайдалануды реттеу және оны 
үнемдеу технологиясын енгізу жұмысын 
ынталандыру үшін нақты шешімдер 
әзірлеуге тиіс.   Су нысандарының 
экожүйесін сақтап, оны үнемді пайдалану 
үшін аса маңызды 120 каналды қайта 
жаңғыртуға кірісеміз.  Ақмола, Алматы, 
Батыс Қазақстан, Жамбыл, Қызылорда, 
Түркістан облыстарында жаңадан 9 су 
қоймасы салынады. Бұл – ауқымды жоба. 
Бірақ, біздің қолымызда қажетті ресурстың 
бәрі бар.

Атырау және Маңғыстау облыс 
тарының аудандарын ауызсу мен 
қамтамасыз ету үшін «Астрахан
Маңғыстау» ма гистрал ды су құбыры 
жаңғыр ты лады және Кендірлі кентінде су 
тұшы татын жаңа зауыт салынады. 

Жалпы, ондаған жылдар бойы 
қомақты қаржы бөлінгеніне қара мастан, 
ауызсу мәселесі әлі шешімін тапқан 
жоқ. Сондықтан, Өңірлерді дамыту дың 
ұлттық жобасы аясында бес жыл ішінде 
халықтың 100 пайызын таза ауызсумен 

қамтамасыз етуді тапсырамын. Бұл – 
Үкіметтің алдында тұрған басты міндет.

Мен тағы бір маңызды мәселеге 
арнайы тоқталғым келеді. Дүние жүзі 
өнеркәсіп пен экономиканы экологиялық 
тазартуға бет бұрды.  Қазір бұл – әншейін 
сөз емес, салық, баж және техникалық 
реттеу шаралары сияқты нақты шешімдер. 
Біз одан тыс қала алмаймыз. Мұндай 
шешімдер экспорт, инвестиция және 
технология трансферті арқылы елімізге 
тікелей әсер етеді. Шын мәнінде, бұл – 
Қазақстанның орнықты дамуы мәселесі. 
Сондықтан мен 2060 жылға қарай 
көміртегінен арылу міндетін жүктеп 
отырмын.     Бұл бағытта өте байыппен 
жұмыс істеу керек. Кеңбайтақ еліміздің 
тұрғындар саны да, экономикасы да өсіп 
келеді. Өсім сапалы болу үшін қуат көздері 
қажет.  Көмір дәуірі біртіндеп келмеске 
кетіп бара жатқан заманда жаңғыртылатын 
энергияға қоса, біз сенімді базалық қуат 
көздерін ойластыруға тиіспіз.

Қазақстанда 2030 жылға қарай электр 
қуатының тапшылығы пайда болады. 
Әлемдік тәжірибеге қарасақ, мұның ең 
оңтайлы шешімі – бейбіт атом.  Бұл – 
күрделі мәселе. Сондықтан қауесетке 
сеніп, эмоцияға берілмей, оны барынша 
тиімді шешуіміз керек.

Үкімет пен «СамұрықҚазына» бір 
жылдың ішінде Қазақстанда қауіпсіз әрі 
экологиялық таза атом энергетикасын 
дамыту мүмкіндігін зерттеуге тиіс. Бұл 
мәселеге инженерлік саланы дамыту 
және атом сала сындағы білікті инженер 
маман дардың жаңа буынын қалып тастыру 
мүмкіндігі тұрғысынан да қарау қажет.

«Жасыл» сутегі өндірісі, жалпы сутегі 
энергетикасы – болашағы зор бағыттар. 
Үкіметке осы мәселе бойынша да ұсыныс 
әзірлеуді тапсырамын.   

 
V. ЕҢБЕК НАРЫҒЫНДА ТИІМДІ 

ЭКОЖҮЙЕ ҚАЛЫПТАСТЫРУ 
Пандемия еңбек нарығын едәуір 

өзгертті. Бұл – ең алдымен, қашықтан 
жұмыс істеу тәсілінің қарқынды дамуы.

Көптеген жаңа кәсіптер пайда 
болған, үдерістердің көп шілігі 
автоматтандырылып, цифр лан дырылып 
жатқан қазіргі кезде бұл үрдіс тың серпінге 
ие болуда. Осындай жағдайда маман дықты 
жиі өзгерте білу және жаңа кәсіптерді 
игере алу арқылы ғана әркімнің бәсекеге 
қабілетті болуын қамтамасыз ете аламыз. 
Сондықтан, бізге «Кәсіби біліктіліктер 
туралы» заң қажет. Бұл құжат біліктілікті 
тану мәселесін реттеп, жұмысшыларды 
өзінің қарымқабілетін жетілдіруге 
ынталандыруы керек. 

Жаппай цифрландыру үдерісі 
интернетплатформалар негізінде жұмыс
пен қамтудың жаңа үлгісін алып келді. 
Такси жүргізушілері, курьерлер және 
басқалар – осының жарқын мысалы. 
Бұл сала әлеуметтік және медициналық 
сақтандыру, зейнет ақымен қамту және 
салық салу тұрғысынан мемлекеттің 
қолғабыс етуіне мұқтаж болып отыр. 

Біздің еңбек нарығымызға көшіқон 
үдерісі де зор ықпал етеді.

Қазақстан – еңбек мигрант
тарын қабылдау жағынан ТМД елдері 
ішінде екінші орында. Бұл саладағы 
проблемаларды дұрыс шешуіміз керек.

Үкімет Көшіқон саясатының жаңа 
тұжырымдамасын әзірлеуге тиіс. Онда 
шетелдерде жұмыс істеп жүрген өз азамат
тарымыздың құқықтарын қорғау тәсілдері 
де көрініс тапқаны жөн. Ел ішіндегі еңбек 
күшінің ұтқырлығы мәселесіне қатысты да 
жаңа ұстанымдар қажет.

Үкімет оңтүстіктен солтүстікке көшіп 
жатқан азаматтарға жәрдемақы бөлудің 
қолданыстағы тәсілдерін қайта қарауы 
керек. Атап айтқанда, оны әкімдіктер 
арқылы ғана емес, оңтүстік өңірлерден 
адамдарды өз бетімен жалдайтын жұмыс 
берушілердің шығынын өтеу арқылы да 
беруге болады. Өз бетінше бизнеспен айна
лысқысы келетіндердің де көшуіне жағдай 
жасаған жөн. Көшіп келген азаматтарға үй 
салу ғана емес, ауыл шаруашылығымен 
айналысу үшін де жер телімдерін беру 
мүмкіндігін пысықтау керек. Сондай
ақ, оларға мемлекеттік қолдау шаралары 
қолжетімді болуын қамтамасыз ету қажет.

Тағы бір мәселеге арнайы тоқталғым 
келеді.

Қазақстан – әлеуметтік мемлекет. 
Сондықтан, қиын жағдайға тап болған 
азаматтарға жанжақты көмек көрсету – 
басты міндеттердің бірі. Алайда, қоғамда 
патерналистік көңілкүй және әлеуметтік 
масылдық үрдісі белең алуда. Ел ішінде 
әлеуметтік бағдар ламаларды әдейі жеке 
мүддесіне пайдаланатын азаматтар аз емес. 
Мұндай адамдар кез келген өркениетті 
елдегі сияқты заңның және бүкіл 
қоғамның алдында жауап беруі керек.
Осындай жағдайлар «мем лекеттен ала 
берсем» деген көзқарас қалыптастырды. 
Ал, көмекке шынымен мұқтаж жандар, 
өкінішке қарай, әлеуметтік қолдау 
шараларынан тыс қалып жатыр.

Әрине, біздің еліміздің мүм кіндіктері 
зор, бірақ оның да шегі бар.  Ең бастысы, 
әлеуметтік жеңіл дікке ие болсам деген 
орынсыз пиғыл адамды өз еңбегімен 
табыс табу қабілетінен айырады. Мұндай 
жағымсыз өмір салты ұрпақ тәрбиесіне 
қазірдің өзінде кері әсер ете бастады.     
Сондықтан, бізге түбегейлі өзгеріс керек. 
Заң да, қоғам да, адамдардың санасезімі 
де өзгеруге тиіс. Дайындалып жатқан 
Әлеу меттік кодексте осындай мәселе лерге 
барынша назар аудару керек.  

 
VI. САЯСИ ЖАҢҒЫРУ ЖӘНЕ АДАМ 

ҚҰҚЫҒЫН ҚОРҒАУ
Саяси жаңғыруды біртіндеп жүзеге 

асыру – мемлекетіміздің стратегиялық 
бағдарының басым міндетінің бірі. Соңғы 
екі жылда біз бұл салада бірқатар елеулі 
өзгеріс жасай алдық. Митинг өткізу үшін 
алдын ала ескерту қағидаты жазылған жаңа 
заң қабылданды, партиялардың Мәжіліске 
өту шегі 5 пайызға дейін төмендеді, сайлау 
бюллетеньдеріне «бәріне қарсымын» 
деген баған қосылды.   Осы және басқа да 
қадамдар қоғамда белсенді қолдау тапты. 
Бұл бастамалар орнықты демократиялық 
даму бағда рымызды нығайтып, саяси 
жүйе мізді сапалық тұрғыдан өзгертеді. 
Сонымен бірге, азамат тарымызды мемле
кет басқару ісіне барынша тартуға оң 
ықпал етеді. Бірақ мұнымен шектелуге 
болмайды.

Біздің мақсатымыз – мемлекеттің 
тиімділігін, саяси үдерістің ашықтығы 
мен бәсекелестігін одан әрі арттыру. 
Сондықтан саяси реформалар жалғасады. 
Мемлекеттілігімізді нығайта түсу үшін 
барлық өзгерісті еліміздің өзіне тән 
ерекшелігін ескере отырып, біртіндеп 
жүзеге асырамыз. Бұл – мықты, әділ әрі 
озық мемлекет құрудың бірденбір дұрыс 
жолы. Азаматтарымыз бұл ұстаным ды 
қолдап отыр.

Ауыл әкімдерінің тікелей сайлауын 
енгізу аса маңызды қадам болды. 
Бұл – менің былтырғы Жолдауымда 
айтылған саяси реформаның негізгі 
мәселесі. Осы шешім ауыл халқының, 
яғни қазақстандықтардың 40 пайыздан 
астамының мүддесіне тікелей ықпал етеді.   

Біз дұрыс жолдамыз. 2024  жылы 
азаматтар пилоттық режімде аудан 
әкімдерін сайлау мүмкіндігіне ие болады. 
Жергілікті өзінөзі басқару жүйесін одан 
әрі жаңғыртудың маңызды факторы – 
азаматтық мәдениетті дамыту.

Президент Әкімшілігі облыс әкім
діктерімен бірлесіп, ауыл дық жер лердегі 
азаматтық бастамаларды қол даудың тиім ді 
тәсілдерін әзірлеуі керек. Гранттық қаржы
ландыру жүйесін ауылдағы үкіметтік емес 
ұйымдардың сұранысына қарай бейімдеп, 
оны алудың жеңіл детілген режимін енгізу 
қажет. Бұл ауылдық жердегі әлеу меттік 
белсенділікке тың серпін береді.

Сайлау тізіміндегі әйелдер мен жастар 
үшін 30 пайыздық квота туралы норманың 
енгізілуі партияларды барынша белсенді 
жұмыс істеуге, жаңа адамдар іздеп, өз 
қатарын жасартуға жетеледі. Дегенмен, 
халық қалау лы ларының түпкілікті құрамы 
жасақ талғанда бұл квота сақталған жоқ.   
Сондықтан, оның толыққанды әсері болуы 
үшін депутат мандатын бөлу кезінде осы 
квотаны міндетті түрде ескеру туралы 
норманы заң жүзінде бекіту керек. 

Біз инклюзивті қоғам құрып жатырмыз. 
Ерекше қажеттілігі бар тұлғалар әзірге 
еліміздің қоғамдықсаяси өмірінде көп 
емес.

Квота бөлінетін азаматтар санатының 
тізімін кеңейтуді ұсынамын. Онда жастар 
мен әйелдерден бөлек, ерекше қажет тілігі 

бар азаматтарға да квота белгілеу керек.
Мен адам құқығын қорғау саласын 

әрдайым жекедара бөліп қарайтынымды 
білесіздер. Біз соңғы екі жылда бұл 
бағытта едәуір ілгері бастық.

Биыл қаңтар айында мен Өлім 
жазасының күшін жоюға бағыт талған 
Азаматтық және саяси құқықтар туралы 
Екінші Факуль тативтік Хаттаманы рати
фикациялау туралы заңға қол қойдым. Енді 
Қылмыстық кодекс тің нормаларын Екінші 
Факуль тативтік Хаттаманың ережелерімен 
үйлестіруіміз керек.  Тиісті заң жылдың 
соңына дейін қабылданады деп сенемін.    

Осы жаздың басында менің 
Жарлығыма сәйкес Үкімет Адам құқығын 
қорғау жөніндегі кешенді жоспарды 
бекітті. Осы маңызды құжат Қазақстанда 
адам құқығын қорғау жүйесін одан әрі 
жетілдіру үшін ұзақ мерзімді институттық 
негіз қалыптастырады. Атап айтқанда, 
кешенді жоспар қабылданғаннан кейін 
гендерлік теңдікті қамтамасыз ету үшін 
белсенді жұмыс басталды. Осыған орай 
әйелдердің қоғамдағы экономикалық 
және саяси ұстанымын барынша қолдауды 
қамтамасыз еткен жөн. Бұл жұмысқа 
Президент Әкімшілігі жауапты.   

Отбасылық және гендерлік саясат 
тұжырымдамасына да өзгерістер енгізген 
жөн.

Құқық қорғау жүйесінде елеулі 
өзгерістер басталды. 2021 жылғы 1 шіл
деден бастап әкімшілік әділет жүйесі 
жұмыс істей бастады. Бұл институт 
мем лекеттік ап парат пен азаматтардың 
өзара қарымқатынасын жаңадан қалып
тастырады.  

Сот қызметінің заманауи үлгісі 
енгізіліп, артық сот үдерістері қыс
қартылуда. Заңнамадағы барлық қайшы
лықтар мен көмес кіліктер  азаматтар мен 
бизнестің мүддесіне орай түсіндірілетіні 
заң жүзінде қамтамасыз етілді.

Үш буынды модель енгізілгеннен кейін 
қылмыстық процеске қатысушыларды 
қорғау күшейді. Осы жылдың басынан бері 
екі мыңнан астам азаматты қылмыстық 
жауапқа негізсіз тартуға жол берілген жоқ.

Прокурорлық қадағалаудың жедел
дігі артты. Негізсіз шешімдердің 98 
пайызы үш тәуліктің ішінде күшін 
жойды. Прокурорлардың айыптау акті
лерін дайындау жөніндегі құзыретін 
біртіндеп кеңейте беру қажет. Бұл қадам 
олардың жауапкершілігін арттырып, 
тергеу нәтижелеріне құқықтық баға беру 
тетіктерін нығайтады.   

Ішкі істер органдары осы салаға 
тән емес бірқатар функ циядан арылды. 
Учаскелік инспек торлардың мәртебесі 
артты. Олар құқықбұзушылықтардың 
алдын алу саласында қосымша өкілеттікке 
ие болды.

Бірнеше өңірде полицияның сервистік 
моделі пилоттық режімде жұмыс істей 
бастады. Келесі кезең – оның ауқымын 
кеңейту. Бұл жұмыстың табысты болуы 
көбіне жергілікті билік органдарының осы 
үдеріске қатысуына байланысты болады. 
Олар жаңа өзгерістердің мәнмаңызын 
түсініп, полицияға қолғабыс етуге тиіс. 
Сонымен қатар, қылмыспен күресудің 
практикалық мәсе лелерін назардан тыс 
қалдырмау керек.

Алаяқтықтың көбеюіне байланысты 
азаматтардың нара зылық білдіруі орынды. 
Бас про куратура алаяқтыққа және қаржы 
пирамидаларына қарсы кешенді шаралар 
әзірлейтін болады. 

Балаларға, соның ішінде атаана 
қамқорлығынсыз қалған балаларға қарсы 
жыныстық қылмыстардың алдын алу және 
оның жолын кесу ерекше бақылауда болуға 
тиіс. Өскелең ұрпақтың болашағына 
қауіп төндіретін тағы бір қатер – есірткі 
заттарының, соның ішінде синтетикалық 
есірткінің де таралуы. Құқық қорғау орган
дарына бұл қатердің азаматтар арасында, 
әсіресе жастардың ішін де таралуына 
барынша тосқауыл қоюды тапсырамын.  

Сыбайлас жемқорлықпен тиімді күресті 
жалғастыру қажет. Құзырлы агенттік жыл 
соңына дейін орта мерзімді кезеңдегі іс
қимылымыздың бағдарламасын айқын
дайтын стратегиялық құжатты бекітуге 
ұсынуы керек. Бұл ретте, «тұрмыстық 
сыбайлас жемқорлықты» жоюға айрықша 
назар аударған жөн.  

Азаматтардың құқығын қорға ғанда 

құқық қорғау шылардың, соның ішінде 
адвокаттардың құқығы туралы ұмытпаған 
жөн. Олардың қызметінің қауіп сіздігін 
қам тамасыз етіп, жұмы сына кедергі кел
тіретін заңсыз әрекеттердің жолын кесу 
қажет.

Жоғарыда аталған шаралардың бәрі 
саяси жүйені және адам құқығын қорғау 
ісін жетілдіруге бағытталған стратегиялық 
бағ дарымыздың құрамдас бөлігі саналады.    

 
VII. ҰЛТТЫҢ ҰЙЫСУЫ – 

ОДАН ӘРІ ДАМУДЫҢ 
БАСТЫ ФАКТОРЫ 

Қазір Қазақстан мүлде жаңа дәуірге 
қадам басты. Соған сәйкес қоғамдық 
өмірдің барлық саласы түбегейлі өзгеруде. 
Жаһанды тұрақсыздық жайлап, көптеген 
жаңа сынқатер пайда болып жатқан кезде 
біз бағдарымызды бекемдеп, болашаққа 
көзқара сы мызды айқындай  түсуіміз 
қажет. «Бірлігіміз – әралуандықта» деген 
басты қағидамыз ешқашан өзгермейді. 
Сондықтан, этнос аралық қатынас
тардың үйлесімді дамуы Қазақстанның  
мемлекеттік саясатының басты бағытының 
бірі болған, әрдайым солай болып қала 
береді. Бұл – бекерге айтылған сөз емес. 
Мұндай ұстанымды қазақстандықтардың 
басым көпшілігі  қолдайды.

Біздің азаматтарымыз үшін келісім мен 
толеранттылық – мәдениеттер мен тілдерді 
өзара тоғыстыратын өмірдің шынайы 
көрінісі, нақты болмысы.

Біз – Конституцияда айтыл ғандай, 
біртұтас халықпыз. Біздің нағыз күшіміз 
– осында. Біз пікір алуандығын қолдай 
отырып, радикализмнің кез кел ген 
көрінісінің жолын кесеміз, мемлекеттік 
егемендігімізге, аумақтық тұтастығымызға 
қол сұғуға жол бермейміз.      

Қоғамдағы бірлік пен келісімді 
көздің қарашығындай сақтауымыз керек. 
Этносаралық және конфес сияаралық 
қатынастың қанша лықты маңызды екенін 
барлық азаматымыз түсінуі қажет. Біз – 
қашанда алауыздыққа қарсы тұра білген 
елміз.  Адамды тіліне, ұлтына, нәсіліне 
қарап кемсітуге, біреудің намысына тиюге 
жол бермейміз, заң бойынша жауапқа 
тартамыз. Конституцияға қайшы мұндай 
жауапсыз қадамдар еліміздің негізгі 
мүдделеріне зиян келтіреді.

Қазақ тілін дамыту мемлекеттік 
саясаттың басым бағытының бірі болып 
қала береді. Бұл салада айтарлықтай 
нәтиже бар. Қазақ тілі, шын мәнінде, білім 
мен ғылымның, мәдениет пен іс жүргізудің 
тіліне айналуда.

Жалпы, мемлекеттік тілді қолдану 
аясы кеңейіп келеді. Бұл – заңды құбылыс, 
өмірдің басты үрдісі. Сондықтан, қазақ 
тілінің өрісі тым шектеліп бара жатыр 
деуге негіз жоқ. Ата Заң бойынша Қазақ
станда бір ғана мемлекеттік тіл бар. 
Бұл – қазақ тілі.  Орыс тілі ресми тіл 
мәртебесіне ие. Біздің заңнамаға сәй
кес, оның қолданылуын шектеуге бол
майды. Болашағын Отанымызбен  байла 
ныстыратын әрбір азамат қазақ тілін 
үйренуге ден қоюға тиіс. Бұл отан шыл
дықтың басты белгісі деуге болады. 
Жастарымыз өзге тілдерді, соның ішінде 
орыс тілін жетік меңгерсе, бұдан еш 
ұтылмайды.

Қазақстан мен Ресей арасындағы 
шекара – әлемдегі ең ұзын шекара. Орыс 
тілі – Біріккен Ұлттар Ұйымындағы ресми 
алты тілдің бірі. Сондықтан, бұл мәселеге 
парасаттылықпен қарауымыз қажет.

Еліміз өркениетті диалог пен өзара 
сыйластық мәдениетін дәріптеуі керек. 
Қазақстан халқы Ассамблея сының бұл 
саладағы рөлі айрықша. Біз Отанымыз және 
барлық азаматымыз үшін жауапкершілікті 
сезінуіміз қажет. 

Қоғамды ұйыстыру, ұлттық біре
гейлікті нығайту ісінде елі міздің тарихи 
мұрасын және мәдени әлеуетін тиімді 
пайда лануға баса мән беріледі. Бұл орайда 
Қазақстанның мүмкіндіктері зор, соның 
ішінде өзін халықаралық аренада тиімді 
таныта алады. Дегенмен, бұл мәселеге 
қатысты саясатымызды қайта қарау 
қажет. Қазір мемлекет бюджет қаржысын 
оңдысолды иелене беретін белгілі 
бір қайраткерлердің ғана жобаларын 
қаржыландырып отыр. Бұл, әрине, 
түсініксіз жағдай.     

ЕЛ ӨРКЕНДЕУІНІҢ БЕРІК НЕГІЗІ

Жолдау

Жас әрі дарынды мүсіншілер, 
суретшілер, театр қызметкерлері, 
музыканттар, қаламгерлер жаңа жанр 
түрлерін игеріп, ұдайы ізденіс үстінде 
жүреді. Сөйте тұра, олар елеусіз қалып, 
меценаттардың көмегімен ғана күн көреді. 
Шын мәнінде, Қазақстан мәдениеті сол 
жас дарындардың арқасында жаһандық 
деңгейде танылып жүрген жоқ па?! 
Сондықтан Үкімет сарап шылармен 
бірлесіп, жыл соңына дейін  жаңа 
мәдениетті және оның дарынды өкілдерін 
дәріптеуге бағытталған нақты шаралар 
жос парын ұсынуға тиіс.

Креативті индустрияны қол дау қорын 
құру мүмкіндігін қарас тырған жөн. 
Халқымыз үшін зиялы қауым ның орны 
қашанда ерекше. Ұлт тағдыры сынға түс
кен сәтте көзі ашық азаматтар әрдайым 
көш бастаған. Адасқанға жөн сілтеп, 
жастарға бағытбағдар берген. Ел ағалары 
бір ауыз сөзбен тентегін тыйып, тектісін 
төрге оздырған. Біз қанымызға сіңген осы 
қасиеттен айрылмауымыз керек.

Қазір – ғаламтор дәуірі. Ондағы бей
берекет ақпарат тасқыны ұрпақтың санасын 
улап жатыр. Бір сәттік танымалдықты 
көксей тін тамырсыз идеялар жап пай 
белең алуда. Бұл – аса қатерлі үрдіс. 
Дәл осы кезеңде ұлт зиялыларының 
ұстанымы және белсенділігі айрықша 
маңызды. Зиялылардың еңбегі марапа
тымен емес, салиқалы сөзімен және нақты 
ісімен бағаланады. Басты міндет – жалпы 
адамзатқа ортақ қастерлі құндылықтарды 
жастардың бойына сіңіру. Отаншылдық, 
білімге құш тарлық пен еңбекқорлық, 
бірлік пен жауапкершілік сияқты қасиет
тер дәріптелуі керек. Сондықтан, зиялы 
қауымды ел болашағына әсер ететін әр бір 
мәсе леден шет қалмауға шақы рамын.

Диалог пен азаматтық қатысу дәс
түрін дамыту, ынтымақ тас ты ғымыз бен 
бірлігімізге негіз болатын озық құнды
лықтарды дәріптеу біз үшін маңызды. 
Біз бірге болсақ қана, теңдессіз елдік 
бірегейлігімізді нығайта аламыз.

Тұңғыш Президентіміз Нұр сұлтан 
Әбішұлы Назарбаев талай рет атап 

өткендей, этнос аралық және конфес
сияаралық татулық – біздің баға жетпес 
байлығымыз. Мемлекетіміздің болашағы 
үшін біз ішкі тұрақтылық пен жалпы
ұлттық бірлігімізді сақтап, нығайтуға 
міндеттіміз.

 
Құрметті отандастар!
Біздің жақын арадағы негізгі 

басымдықтарымыз – осындай.
Қазақстанның басты байлығы – 

Еліміздің азаматтары. 
Сіздердің амандықтарыңыз – менің 

Президент қызметіндегі ең басты  
мақсатым әрі тілегім. Сондықтан, менің 
келесі  баста ма ларым, ең алдымен, хал қы
мыздың әлауқатын арттыруға арналады.

 
БІРІНШІ БАСТАМА
Ең төменгі жалақы деңгейін қайта 

қарайтын кез келді деп санаймын. Бұл – 
бір жағынан аса маңызды макроиндикатор 
болса, екінші жағынан – әркімге түсінікті 
көрсеткіш.

Бізде ең төменгі жалақы мөлшері 2018 
жылдан бері өскен жоқ. Коронавирусқа 
байланысты әлемдік дағдарыс 
тұрғындардың табысына кері әсер 
етті. Оның үстіне Қазақстан ең төменгі 
жалақы деңгейі бойынша ТМДның 
бірқатар елдерінен артта қалып қойды. 
Сондықтан, 2022 жылғы 1 қаңтардан 
бастап ең төменгі жалақыны қазіргі 42,5 
мың теңгеден 60 мың теңгеге дейін көтеру 
туралы шешім қабылдадым.Бұл шара бір 
миллионнан астам адамға тікелей, ал бүкіл 
еңбеккерлерге жанама әсер етеді. Сонымен 
бірге, көлемі бүгінде жария етіліп жүрген 
жалақының 30, тіпті кейде 40 пайызына 
дейін жететін «көлеңкелі» еңбекақы қорын 
азайтады.

Ең төменгі жалақы мөлшерін көбейту 
ішкі тұтынуды өсіріп, экономикаға оң әсер 
етеді. Сарапшылардың бағалауы бойын
ша, бұл Ішкі жалпы өнімді 1,5 пайызға 
арттырады. Бұдан былай ең төменгі 
жалақыны салықтық, әлеуметтік және 
басқа да салаларда есептік көрсеткіш 
ретінде орынсыз пайдалануды қою керек. 
Үкімет пен Парламенттен жыл соңына 

дейін қажетті өзгерістерді заңнамаға 
енгізіп, оның келесі жылы қаңтар айында 
күшіне енуін қамтамасыз етуді сұраймын. 

 
ЕКІНШІ БАСТАМА  
Қазақстанда 6,5 миллионнан астам 

адам жалданып жұмыс істейді. Мұны 
өздеріңіз жақсы білесіздер. Олардың 
негізгі табыс көзі – жалақы. Бұл ретте, 
еңбекақы төлеу қорының өсімі соңғы 
10 жылда кәсіпорын иелері табысының 
өсімінен 60 пайызға жуық қалып қойды. 
Осыған байланысты Үкімет бизнесті өз 
жұмысшыларының жалақысын көбейтуге 
ынта лан дыратын «ұтымды» шаралар 
әзірлейді. Қызметкерлерінің еңбек  ақысын 
көбейткен жұмыс беру шілерге реттелмелі 
сатып алу жүйесі аясында жеңілдіктер 
беріледі.  Сондайақ, оларға мем лекет 
тара пынан белсенді қолдау көрсетілетін 
болады.  

 
ҮШІНШІ БАСТАМА
Еңбекақы төлеу қорына түсетін 

салмақтың өзі барынша түсінікті әрі 
қарапайым болуы қажет. Бұл, әсіресе, 
микро және шағын кәсіпкерлік саласында 
қатты сезіледі. Мұндай бизнес үшін 
жиынтық салмақты 34 пайыздан 25 
пайызға төмен дете отырып, еңбекақы 
төлеу қорынан бірыңғай төлем енгізуді 
ұсынамын.

Бұл шара бизнесті мыңдаған қыз мет
керін «көлеңкеден шы ғаруға» ынталан
дырады. Сон да олар зейнетақы жүйесінің, 
әлеуметтік және медициналық сақтан дыру 
жүйесінің толық қатысушысына айналады. 
Бұл мәселеде науқаншылдыққа жол 
беруге болмайды. Бизнестің жұмысында 
іркілістер мен шығындар болмауы үшін 
тиісті төлем жүйесін даярлау қажет. Жаңа 
жүйе 2023 жылғы 1 қаңтардан бастап 
жұмыс істей бастауға тиіс.  

 
ТӨРТІНШІ БАСТАМА
2020 жылдан бастап 600 мыңнан 

астам педагог пен дәрігердің, әлеуметтік 
сала қызметкерінің жалақысы өсті. 
Бірақ, бюджеттен қаржы ланатын өзге 
сала азаматтары бұдан тыс қалды. 

Бұлар – мәдениет қызмет керлері, мұра
ғатшылар, кітапхана шылар, техникалық 
қызметкерлер, қорықшылар, көлік 
жүргізушілер және басқалар.

Сондықтан 2022 жылдан 2025 жылға 
дейін мемлекет осы санаттағы азаматтық 
қызмет керлердің жалақысын жыл сайын 
орта есеппен 20 пайызға өсіретін болады.

Тұтастай алғанда, тағы 600 мың отан
дасымыз бұл бастаманың игілігін көреді.

 
БЕСІНШІ БАСТАМА
Тұрғын үй азаматтарымыз үшін – 

қашанда басты мәселе.
«Баспана хит» және «72025» сияқты 

тұрғын үй бағдар лама ларының мерзімі 
таяу арада аяқталады. Сонымен қатар, 
нарықтық ипотека ставкасы әлі де жоғары 
және жұрттың бәріне бірдей қолжетімді 
емес. Осыған орай, бірыңғай тұрғын үй 
бағдарламасы әзірленетін болады. Ұлттық 
даму институтына айналатын «Отбасы 
банкі» оның әкімшісі болып белгіленеді. 
Банк алдында «бір терезе қағидаты» 
бойынша есеп жүргізіп, азаматтарға 
тұрғын үй бөлу міндеті тұр.

Мен бұған дейін зейнетақы жинағын 
мерзімінен бұрын пайдалану туралы 
бастаманың оң әсері туралы айттым.  
Сондайақ, бұл қадам адамдардың жұмыс 
берушілерден еңбекақыны ашық төлеуді 
талап етуіне жол ашты. Осы үрдісті қолдау 
үшін зейнетақы жина ғының жеткілікті 
мөлшерінің шегі нен асатын бөлігін 
тұрғын үй сатып алу мақ  сатында «Отбасы 
банкіндегі» есеп шот қа аударуға рұқсат 
беру қажет деп санаймын. Сонымен қатар, 
бұл қадам жұрттың қаражат жинауды 
және оны сауатты жұм сау ды дағдыға 
айналдыруына мүмкіндік береді.

 
Құрметті депутаттар!
Жетінші шақырылымдағы Парламент 

өзінің бірінші сессия сында 63 заң 
қабылдады. 

Қос палата бірлесіп, елімізде жүйелі 
өзгерістер мен реформалар жасауға 
қажетті заңнамалық негіз қалыптастырды.

Бүгін Парламенттің кезекті сессиясы 
басталмақ.

Алдымызда көптеген маңызды міндет 
тұр. Әрбір заң жобасының қырсырына 
терең үңіліп, оны сапалы дайындау керек. 

Сіздер халықтың мүддесін қор ғау үшін 
әрдайым табандылық танытуға тиіссіздер. 
Әрбір шешім елдің сұранысын да, 
мемлекеттің мүм кіндігін де ескере отырып 
қа был  дануы қажет. Осы жауапты жұ мыста 
сіздерге сәттілік тілеймін!

Қымбатты отандастар!
Біздің бағытымыз – белгілі, 

мақсатымыз – айқын. Ең бастысы, сол 
мақсатқа жету үшін не істеу қажеттігін 
жақсы білеміз. Нақты жоспар жасап, 
соны жүзеге асы рып жатырмыз. Біз қолға 
алған игі бастаманың бәрін соңына дейін 
жеткіземіз. Кез келген ке дер гіні еңсеріп, 
қиын дықты жеңуге дайынбыз. Мен 
Мемлекет бас шысы ретінде халық үшін 
барлық күшжігерімді жұмсай беремін.

Мемлекеттік қызметкерлер және бүкіл 
қоғам біртұтас ел ретін де алдымызда 
тұрған міндет терді орындау үшін жұ
мылуға тиіс. Әйт песе, ертең кеш қалуымыз 
мүмкін. Себебі дүние жүзіндегі ахуал 
құбылмалы  әрі түрлі сынқатерлерге толы.

Меніңше, Мемлекет басшы сының 
бағдарына күмән келтіре тіндер, жұмыс 
істеу қолынан келмейтіндер, ебін тауып 
орнында отыра беруді қалайтындар, 
Прези денттің тапсырмаларын орын даудан 
жалтаратындар қыз мет тен кетуге тиіс.   

Қазір біз ел дамуының шешуші 
кезеңіне қадам бастық.  

Мемлекеттік аппарат біртұтас 
құрылым ретінде жұмыс істеуге міндетті. 
Солай болған жағдайда ғана біз көздеген 
мақсаттарымызға қол жеткіземіз. 

Мықты мемлекет болу үшін ұлт тың 
ұйыса білуі айрықша маңыз ды. Шын 
мәнінде, ұйымдас қан ұтады.

«Ынтымақ жүрген жерде ырыс бірге 
жүреді» деп халқымыз бекер айтпаған.

Біздің күшқуатымыз – берекелі 
бірлікте!

Ендеше, бірлігімізді бекемдеп, ел үшін 
еңбек етейік!

Қасиетті Отанымыз мәңгі жасай 
берсін!

ХАЛЫҚ БІРЛІГІ ЖӘНЕ ЖҮЙЕЛІ РЕФОРМАЛАР –
ЕЛ ӨРКЕНДЕУІНІҢ БЕРІК НЕГІЗІ

3-бет

Мемлекет басшысы Қасым
Жомарт Тоқаевтың халыққа ар
наған Жолдауында аграрлық 
салаға қатысты дәйекті ойпікір 
білдірді. Олардың барлығы –
қазіргі жиі айтылып жүрген 
өзекті мәселелер. 

Бүгінде жайылымдық жер 
мәселесі жиі қозғалып жүр. 
Бұл – кезек күттірмейтін өте 
толғақты тақырып.  

«Жеке қосалқы шаруа
шы    лық тардың малын жайы
лым дық жермен қамтамасыз 
ету мәселесіне айрықша назар 
аудару қажет. Олардың құ
қықтық мәртебесі және көр
сететін қолдау тәсілдері  «Жеке 
қосалқы шаруашылықтар тура
лы» бөлек заңда көрініс табуы 
керек. Үкімет бұл заң жобасын 
өте қысқа мерзімде әзірлеуге 
тиіс», – деді Мемлекет басшысы 
Жолдауда.

Жолдау барысында Прези
дент еліміздегі азықтүлік баға
сының негізсіз өсуін сынға 
алды. Десе де, агроөнеркәсіп 
саласында мәселе көп. Бағаның 
жөнсіз өсуі мен тауар өнеркәсібі 
жұмысын дұрыс үйлестіру 

назардан тыс қалмауы тиіс. 
Бағаның негізсіз өсуі 

халықтың әлеуметтік ахуалына 
кері әсерін тигізеді. Елдің 
күнделікті тұтынатын азықтүлік 
өнімдерін негізсіз қымбаттатуға 
болмайды. Расында, қазір атал
ған мәселеге байланысты бір
неше мекеме жауап береді. Олар 
бірбіріне сілтеуге әуес екенін 
де жасыра алмаймыз. Мемлекет 
басшысы бағаны реттеу 
мәселесін жөнге келтіру жөнінде 
Үкіметке бір ай ішінде шешім 
қабылдауға тапсырма берді. 

Жолдаудағы жаңалық ре
тінде облыс аумағынан бір су 
қоймасының салынатынын атап 
өтуге болады. Кейінгі жылдарда 
аймақта егін шаруашылығымен 
айналысатын шаруалар дария дан 
келетін су  мәселесінде көптеген 
қиындыққа кезігіп отыр.  Су 
қоймасын салу осы қиындықты 
сейілтеді деп білемін.

Имамзада ШАҒЫРТАЕВ, 
«Таң ЛТД» ЖШС 

директоры, 
облыстық мәслихат 

депутаты

Мемлекет басшысы 
Қасым-Жомарт Тоқаев 
Қазақстан халқына 
Жолдауында экономиканы, 
халықтың тұрмысын жаңа 
сатыға көтеретін негізгі 
міндеттерді нақтылап берді. 
Елдің алдағы даму бағытын 
айқындайтын Жолдаудың 
тікелей көрсетілімін 
облыстық «Жастар 
ресурстық орталығының» 
қызметкерлері, «Рухани 
жаңғыру» орталығының 
мамандары, қоғам 
белсенділері мен жастар 
бірге тыңдады.

«Жастар ресурстық орта лы
ғында» көрсетілген тікелей эфир
ден соң «Рухани жаңғыру орта
лығы» басшысының орын басары 
Сәулет Сахиев бұл – еліміздің 
бұған дейінгі же тіс тіктері мен 
табыс тарын еселейтін негізгі бағ
дар ламалық құжат екенін айтты.

– Әр Жолдаудың өзіндік бағы
ты болатыны белгілі. Биылғы 
Жол даудың ерекшелігі, пандемия 
жағдайындағы елдің даму қар
қыны қандай болады, әсіресе эко
номика бағытында қандай жұ
мыстар ұйымдастырылуы керек 
деген мәселелерге басымдық 
беріл ді. Орталық Азиядағы көш
басшы мемлекеттердің бірі ре
тінде экономикамыз қандай 
жағ дайға қарамастан, жоғары дең
гейде дамуы қажет. Сондықтан 
Мемлекет басшысы көптеген 
ұлттық компанияның шығынын 

тоқтатып, олардың негізгі жұмы
сын жандандыру қажеттігін 
баса айтты. Ауыл шаруа шылы
ғына байланысты мәселелер 
барын, мал қорегін көбейтіп, 
жайы лымдық жерлерді кеңейту 
қажеттігін тапсырды. Сондайақ, 
әлем назарын аударған Ауғанстан 
мәселесін де көтерді. Шынында, 
Орталық Азиядағы ең үлкен мәсе
лелердің бірі – Ауғанстанның 
қазіргі ахуалы. Ел Президенті 
түрлі сынқатерлерге дайын бо
луы мыз керегін, алдын ала 
түрлі сценарийлер қарастырып, 
қорғанысты күшейту қажеттігін 
баса айтты. Қазір қай салада 
болмасын, ІТ технологияның 
маңыз ды лығы артып келеді. 
Дамы ған елдердің қатарында 
болу үшін ІТ саланы дамытып, 
жастарды көбірек тарту қажеттігін 
де атап өтті, – деді ол. 

Ал, «Jas Otan» ЖҚ облыстық 

филиалының  төрағасы Медет 
Жорабек Жолдаудың мем ле
кеті мізді алға жетелейтін жаңа 
тарихи құжат екенін, негізгі сала
лар бойынша алдағы мін деттер 
баяндалғанын жеткізді. Кез келген 
саланы дамытуға жас тардың да 
өзіндік үлес қосатыны белгілі. 
Сондықтан жастар ұйы мының 
көшбасшысы төртінші онжыл
дыққа қадам баса тын еліміздің 
болашақ мамандары қазіргі буын 
екенін атап өтіп, Жолдау аясында 
айтылған барлық басымдықтар 
бойынша жұмыс жасауға әзір 
екендіктерін баяндады.

 «Достық» үйінде де 
облыстағы этномәдени 
бірлестік мүшелері, 
«Қоғамдық келісім» 
мекемесінің қызметкерлері 
Жолдауды қызу талқылады.

Әр Жолдаудың өзіндік 
мәні бар, ал бұл Жолдауда 
пандемиядан кейін тұралап 
қалған көптеген саланың дамуына 
жағдай жасалуы басты назарға 
алынды. Ең бастысы, Мемлекет 
басшысы ҚасымЖомарт Тоқаев 
біртұтас ел ретінде жұмылуға тиіс 
екенімізді айтты. «Дүниежүзіндегі 
ахуал құбылмалы әрі түрлі 
сынқатерлерге толы. Мықты 
мемлекет болу үшін ұйыса білу 
керек. Шын мәнінде ұйымдасқан 
ұтады. Біз үшін ең маңыздысы – 
әр азаматтың тәуелсіздік игілігін 
сезіне алуы. Оның басты көрінісі 
– елдегі бейбіт өмір, тұрақтылық 
пен тыныштық» деді Президент. 
Бұл ретте «Славяне» этномәдени 
бірлестігінің белсендісі, Сырдария 
ауданындағы Ә.Тәжібаев атын
дағы №36 мектеплицей мұғалімі 
Елена Мясцова келісім мен 
толеранттылық өмірдің мәні 
екеніне тоқталып, бірлестік 
мүшелерінің атынан Жолдауды 
біркісідей қолдайтынын жеткізді.

– Ұлттың ұйысуы – дамудың 

басты факторы. Қазір Қазақстан 
мүлде жаңа дәуірге қадам 
басты. Соған сәйкес, қоғамдық 
өмірдің барлық саласы түбегейлі 
өзгеруде. Жаһанды тұрақсыздық 
жайлап, көптеген жаңа сын
қатер пайда болып жатқан 
кезде бағдарымызды бекемдеп, 
болашаққа көзқарасымызды 
айқындай түсуіміз қажет. 
Президент айтқандай, «Біздің бір
лігіміз – әралуандықта», – деді ол.

Елена мәртебелі мамандық 
– ұстаздықты серік еткен 
жандардың қатарында. Сондықтан 
ол Жолдаудағы мұғалімдерді 
қолдау саясатының жалғасуы 
одан әрі жігерлендіргенін айт
ты. Салада жүзеге асып жатқан 
реформаларға тоқталып, «Педагог 
мәртебесі туралы» Заңның іс 
жүзінде көрініс табуын, мұға
лімдердің еңбекақысы артып, 
қосымша функциялардан босату 
бойынша шаралар қабылданғанын 
жеткізді. Облыстық өзбек 
этно мәдени бірлестігі жетек
шісі нің орынбасары Манзура 

Абдуғафарова да тәуелсіздік 
алған 30 жыл ішінде жеткен 
жетістіктерді саралап, халқына 
қауіпсіздік пен жарқын бола
шағы бар өмір сыйлаған, демо
кратиялық дамудың мығым 
іргетасын қалаған еліміздің даму 
қарқынын күшейтуге бірлесе 
атсалысу керегін атады. Ол 
үшін Жолдауда жаңашылдыққа 
бастайтын жоспар мен жоба 
жеткілікті. Президент білімғы
лымды дамыту, инновациялық 
жобаларды жүзеге асыру, еңбек 
өнімділігін арттыру, салаларға 
серпін беру жайын жанжақты 
қозғады. Мәселен, медицина 
саласына қомақты қаржы бөлінеді, 
білім саласында ілгерілеу бар, 
ұстаздардың жалақысы артуда, 
ең төменгі еңбекақы көлемі өседі, 
ал мәдениет қызметкерлерінің 
жалақысы 20 процентке көбейеді. 
Азаматтарға тұрғын үй алу 
қолжетімді болу үшін «Бірыңғай 
тұрғын үй» бағдарламасы да іске 
қосылмақ. Бұдан бөлек, көптің 
көңілін күпті еткен азықтүлік 
бағасының негізсіз өсуі назардан 
тыс қалмағаны қуантады. 
Президент мұны ерекше сынға 
алып, тауар өндірушілердің 
баға тұрақтылығын сақтау үшін 
бірыңғай бақылау керегін айтты. 
Көтерілген мәселе көп. Жолдау 
осынысымен де жұртшылықтың 
ықыласын ерекше аударып отыр.

Айдана ЖҰМАДИНОВА,
Мөлдір ҚАЛЫМБЕТ.

«Сыр бойы»

Президент ҚасымЖомарт 
Тоқаев Парламент пала та ла
рының бірлескен отыры сында 
Қазақстан халқына ке зекті 
Жол дауын арнап, онда ел
дің алдағы кезеңге арналған 
әлеу   метт ікэкономикалық 
дамуы  ның басым бағыттарына 
тоқталды.

Егемен еліміздің тұрақты 
дамуын қамтитын, барлық 
салаға тың серпін беретін, хал
қымыздың игілігін көздейтін 
шынайы ісжоспарға құрылған 
құжатта күрделі кезеңде 
бөлінетін әрбір теңгенің қайта
рымының мол болуына қол 
жеткізу керектігі айтылды.

Президент Жолдауында 
біршама жаңа бастамалар көрі
ніс тапты. Біріншіден, мем
лекеттік қаржыны басқару 
тұжы  рымдамасы. Бүгінгі мем
лекет тік қаржыны жұмсау және 
оны бақылау тәртібіне үлкен 
мән берілді. Ұлттық қор дан 
бөлінетін қаражат, одан кейін 
бюджеттен әртүрлі бағдар
ламаларға берілетін қара жаттың 
барлығын бақылау және оны 
тиімді басқаруға байланысты 

жаңа бастама айтылды. 
Екіншіден, цифрлық үкіметтің 
жаңа архитектурасын құру. 
Яғни, барлық қызметтерді, 
әсіресе квазисектордағы ұйым
дарға цифрлық қызметтің бар
лы ғын қолжетімді етіп, цифр
ландыруға мүмкіндік береді.

Сондайақ, Президент мем
лекет мұғалімдерді қолдау 
саяса тын жалғастыратынын 
атап көрсетті. Білім және 
ғылым министрлігінің алдында 
оқу бағдарламаларын жаңа жағ
дайға бейімдеу, білім сапасын 
қамтамасыз ету міндеті тұр.

Сонымен қатар, Жолдауда 
айтылған ғылым саласын дамы 
тудың маңызына тоқ талғым 
келеді. Ғылым саласына үш
жыл дық грант беруді 5 жылға 
дейін созу мәселесі орынды қоз
ғал ды. Бұл өз кезегінде іргелі 
зерт   теулерді жүргізуге, тиімді 
жүзеге асыруға мүмкіндік 
береді.

Қалқазбек ӘЖІБЕКОВ,
Қазақстанның еңбек 
сіңірген қайраткері,

қаржы саласының үздігі

Қазақстан Президенті кезекті 
Жолдауын жариялады. Ұзақ жыл ауыл 
шаруашылығы саласында қызмет 
атқарғандықтан, мен үшін жыл 
сайын қордаланып келе жатқан оның 
өзекті мәселелері толғандырады. Ке
зекті Жолдауды тікелей эфирден кө
ріп, барлық мәселені егжейтег жейлі 
мұқият зерделеп, ой елегінен өткіздім. 

Президенттің әсіресе жеке 
қосалқы шаруашылықтардың малын 
жайылымдық жермен қамтамасыз ету 
туралы әкімдерге берген тапсырмасы 
бүгінгі күннің өзекті тақырыбы болып 
табылады. 

Мемлекет басшысы мал жаятын 
жерге шаруалардың қолы жетпей 
жүргенін, осындай алқаптарды кейбір 
белгілі адамдар иеленіп алғанын, 
жергілікті әкімдер түрлі себептерді 
сылтауратып, ықпалды адамдардың 
ығына жығылып, аталған мәселені 
шеше алмай отырғанын сынға алды. 
Президенттің пайымдауынша, Үкімет 
құзырлы органдармен бірлесіп осы 
ахуалды өзгертетін батыл шаралар 
қабылдауға міндетті. Меніңше, атал
ған мәселенің нақты қозғалысқа енгені 
қуантады. 

Агроөнеркәсіп кешенінде қалып
тасқан жағдай көбінекөп біздің 
тұтыну нарығындағы орын алған 
бағамен тікелей байланысты. Соңғы 

уақытта бүкіл әлемде инфляция 
ышқынып, баға қымбаттады. Оны 
тежеу шаралары бойынша қазір 
көп теген елде бақылаутексеру 
жұмыс тары кең қанат жая бастады. 
Бұл бағытта Президент тауар 
өндірушілердің баға тұрақтылығын 
сақтау үшін оларға арналған бірыңғай 
бақылаудың керектігін атап көрсетті. 
Баға өскенде оларға талдау жасап, 
тиісті шаралар қабылдау үшін әртүрлі 
бағытта жұмыс жүргізіледі. Ақырында 
олар нақты нәтижеге жеткізбейді. 
Мемлекет басшысы алдымен бағаның 
өсуін тежеу үшін көтерме үйлестіру 
желісін құрудың маңыздылығы тура
лы айтты. Қазір бұл мәселеге бірнеше 
орган жауапты. Олар бірбіріне 
сілтейді. Бағаны реттеу үшін Үкімет 
бір айдың ішінде шешім қабылдауға 
тиіс екенін мәлімдеген Президент 
тұтыну нарығындағы күр делі де өзекті 
мәселені шешудің нүктесін қойды.

Жалпы, Мемлекет басшысының 
кезекті Жолдауы кезеңнің жүгін 
көтеретін келелі  мәселелерге толы. 
Әрбір сала сұрыптаудан өтіп, қайткен 
күнде елдің әлауқатын жақсарту 
көзделген. Бұл – біздің дамуымыз.

Серік ДҮЙСЕНБАЕВ,
облыстық ардагерлер 

кеңесінің төрағасы

Жолдау және 
ел мүддесі

Бейбітшілік – біздің ортақ еңбегіміздің нәтижесі

Шаруалар мұқтажы
шет қалмағаны қуантты

Уақыт сұранысына 
үндестік

ПІКІР-ПАЙЫМ

ТІКЕЛЕЙ КӨРСЕТІЛІМ

Ел мүддесі ескерілген 
құжат

Жарнама. Жарнама. Жарнама
«Сыр бойы», 

«Кызылординские вести», 
«Ақмешіт апталығы», 
«Ақмешіт жастары» 

және ауданның барлық 
басылымдарына 

хабарландыру 
орналастырғыңыз келсе:  

70-00-52  телефон ы арқылы 
байланысуға болады.

Әлем үнемі өзгеріп отырады. 
Өмірдің түрлі салаларына еніп 
жатқан заманауи техноло гия
лардың қарқынды дамуы теле
дидар саласын мықтап жаулап 
алды. Қазақстанда аналогтық 
те ледидардың сандық хабар та
ратуға көшуі 2018 жылы басталды 
және шынымен де кең ауқымға 
ие болды. Сандық хабар тарату 
дәуіріне бірнеше аймақтар қадам 
басты және халықты қамту дең
гейі 87%тен асты. Елде ана
логтық хабар тарату 2022 жылы 
тоқтатылады деп болжанып отыр.

Нақты кезеңде халықтың 
басым бөлігі теледидар көреді, 
бұл ақпарат таратудың маңызды 
құралы және әрбір азаматтың 
конституциялық құқығы болып 
табылады. Сандық хабар тарату 
– бұл қазақстандықтардың ақпа
раттық ағыны мен өмір сүру 
деңгейін қамтамасыз етудегі жаңа 
сапалы қадамы. Асыра сілтемей, 
сандық жүйеге көшу қоғам мен 
қазіргі заманғы технологиялардың 
даму динамикасын көрсететін ең 
маңызды техникалық, әлеуметтік, 
мәдени, экономикалық және саяси 
мәселесі болып табылады.

«Аналогтық» хабар мен «сан
дық» хабар арасындағы айыр
машылық неде?

Аналогтық телевизиялық 
ха  бар таратуда сурет пен ды
быс  ты беру үшін аналогтық 
электр сигналы қолданылады, 
сон дайақ бір жиілікке бір арна 
таға йындалады. Аналогтық ха
бар тарату теледидар пайда 
бол  ған нан бері бар. Оның ай
қындығы, түсі мен дыбысы 
ағын ның амплитудасының, жиі
лігінің және фазасының тез 
өзгеруімен ұсынылады. Сигнал 
үздіксіз диапазонда өзгереді 
және сыртқы әсерлерге бейім, 
нә тижесінде сурет барынша бұр
маланады. Егер сигнал өте ұзақ 
қашықтыққа берілсе суреттің 
жарқырауы, бұрмалануы және 

басқа кемшіліктері болуы мүмкін. 
Қазіргі таңда көптеген фильмдер 
мен телехабарлар сандық фор
матта түсіріледі, өйткені аналог
тық форматта теледидар сурет пен 
дыбыстың ерекше эффектілерін 
толық жеткізе алмайды.

Цифрлық эфирлік теледидарға 
көшу теледидарда жаңа бағытты 
ашады, ол іс жүзінде кейінгі 
ұрпақтың ұялы байланысымен 
тығыз байланысты, теледидар 
бағдарламаларын бөлме ішінде де, 
қозғалмалы көлік құралдарында 
да, мобильді құрылғыларда да 
қабылдауды қамтамасыз етеді. 
Сондайақ, цифрландыру шағын 
елді мекендердің тұрғындарына 
аналогтық форматтағы 23 
телеарнаның орнына, цифрлы 15 
телеарнаны қабылдауға мүмкіндік 
береді, сонымен бірге оларды 
тарату үшін электр энергиясының 
шығынын едәуір азайтады.

Бұл тәсіл телехабар тарату 
қызметтерінің сапасын едәуір 
жақсарта алады. Сандық теле
визиялық хабар таратуды дамыту 
қолжетімді бағдарламалар санын 
күрт көбейтуге, елдің барлық 
тұр ғындарына ақпараттық ре
сурстарға тең қолжетімділігін 
қам тамасыз етуге, теледидар 
бағ  дарламаларының суреті мен 
ды бысының сапасын арттыруға 
мүмкіндік береді.

Сандық хабар тарату – 
бұл сигнал беру жылдамдығы 
жоғары жаңа ұрпақ теледидары. 
Ол көптеген мүмкіндіктер мен 
қызметтерді ұсынады: көп ар
налар, суреттер мен дыбыстың 
сапасы, электрондық пошта, 
му льтимедиалық қосымшалар, 
радио, экранда батырманы басу 
арқылы көрсетілетін электрондық 
бағдарламалық нұсқаулықтар, 
субтитр тілін таңдау және басқа 
да көптеген жаңалықтар. Сандық 
сигнал кедергіге төзімді және 
кө рермендерге өзінің бастапқы 
түрінде, шу мен бұрмаланусыз, 
тіпті ең алыс елді мекендерге 
жетеді.

Қазақстандықтар отандық 
телеарналарды цифрлық сапада 
және ай сайынғы төлемсіз, облыс 
орталықтары мен НұрСұлтан, 
Алматы, Шымкент қалаларында 
30ға жуық телеарананы көре 
алады, ал аймақтардың елді ме
кендерінде 15тен кем емес. 
Телеарналарды екі тілде – орыс 
және қазақ тілдерінде ұсынады.

2022 жылға қарай цифрлық 
эфирлік теледидармен Қазақстан 
Республикасы халқының кем 
дегенде 98% қамтамасыз ету 
жоспарланып отыр.

 Р.АРЫСТАНБАЙ

Аналогтық хабар тарату тоқтатылады

Қызылорда қаласы прокуро
ры ның, облыс прокурорының 
кө мекшісі, аға көмекшісі болды. 
19881994 жылдары Шиелі ау
данының прокуроры, 1994
1996 жылдары Қызылорда об
лысы прокурорының бірінші 
орынбасары қызметтерін ат
қарды. 19961999 жылдары 
Аты рау облысының прокуроры, 
20002001 жылдары Оңтүстік 
Қазақстан облысының проку
роры, ОҚО аймақаралық табиғат 
қорғау прокуроры, мұнан соң 
Қызылорда облысының табиғат 
қорғау прокуроры болды. 
20032011 жылдар аралығында 
Қызылорда, Батыс Қазақстан, 
Оңтүстік Қазақстан облыстары 
әділет департаменттерін бас
қарды.

Осылайша, ол отыз жыл 
бойы Конституция бекіткен әр  
заңның үстемдігін сақтаушы, 
әділдікті жақтаушы білікті құ
қық қорғаушы болып қалып
тасты. Алдына адам араша сұрап 
кел генде фамилияға емес, Фе
ми даға қарайтын адал жан дү
ниесіне кір жұқтырмай қызмет 
жасады. Онымен бетпебет ке
ліп, ешкім де жалтара сөйлей 
алмайтын, өйткені, өңжүзінен 
жалғандықпен бітіспейтін бір 
қай сарлық көзге ұрып тұратын. 
Кейде бізге замандасымыздың 
тұлғасы баяғының сүбе биле
ріндей сұсты көрінетіні расты. 
Дәл солай «салқын» көрінген 
Бақытбек жақын сөйлескенде 
жа ныңды ерітіп, бар жылуын 
төгетін. Себебі, ол жасынанақ 
асыл мен жасықты, жақсы мен 
жаманды айыра білудің, жөнсізге 
жүген, әлсізге қамқор болудың 
сабағын алған. Текті, тәрбиелі, 
терең. Кішілікке келгенде тойған 
қозыдай, кісілікке келгенде оз
ған жүйріктей сол бір дара 
болмысымен әріптестеріне ғана 
емес, біз секілді замандастарына 
да үлгі бола білді. Ол өте аң
ғарымпаз, істің астарындағы 
па рықты, сөздің жүйесіндегі па
расатты ойлап, түпсанадан түсіне 
алатын. «Ақылдыға сөз айтсаң 
– аз ойланып біледі, ақылсызға 
сөз айтсаң – тыңдайды да 
күледі» демекші, әрине, мұның 
бәрі оның ақылдылығына келіп 
тірелетін. 

Прокуратура органдарында 
қызмет ету алмас қылышты ала
қаныңмен қан шығармай қысып 
ұстаған көрініске ұқсайды. Әр 
істің, әр шағымның тасасында 
әділдік іздеп шарық ұрған, бір 
ауыз сөз, бұрыс шешімнен шы
ңырауға құлап кеткелі тұрған 
адам тағдыры бар. Прокурор 
Бақытбек өзгенің мұңын өзінің 
ішінде қайната алатын қасиет 
егесі болды.  

Оның тілтабысқыштығы, кі
сінің жанын ұғуы, сырын түсінуі 
– көп қырының бірі. Шиелі 
ауданының прокуроры болып 
қызмет еткен жылдары сол 
жердің төл тумасындай болып 
кетті. Жергілікті жұртпен тығыз 
араласып, олардың қуанышы 
мен қайғысын бөлісті, үлкенді 
аға, кішіні іні тұтты. Аудан 
басшыларының алдында, елдің 
белді азаматтарының ортасында 
зор абырой, бедел иеленді.

Бәкеңнің бойына заңгерге 
керекті қағидаттарды табиғат әу 
баста сыйлаған сияқты. Оның 
әділетсүйгіштігі, көргенділігі, 
кө ңіл зеректігі, ақиқатшылдығы, 
адамның бәріне бірдей қарайтын 
қарапайымдылығы – «тура биде 
туған жоқ» дейтін даналықты 
еске салып тұратын.

«Дана кісі үлкен істе де, 
кіші істе де даналығын таныта 
біледі», – депті неміс ойшылы 
Гете. Дегенде, биік тұлғалы 
Бәкең өзін асқақ ұстамайтын. 
Оның болмыс сипаты «Ұлық 
болсаң – кішік бол» дейтін қа
рапайым мақалға сыйып тұр
ғандай еді.

Бақытбек Сабырұлы қай жер
де қызмет етсе де, бойындағы 
бар қабілетін, білімін, күшқай
ратын туған халқына арнады, 
жүктелген міндеттерді ауыр де
мей арқалап, біліктілікпен, жа
уапкершілікпен атқарды.

Үш облыстың прокуратура
сын, әділет департаментін бас
қарғанда халықтың есінде қа
лар лық игі шараларды іске 
асырды. Сол тұрғыда үлкен 
ұйым дастырушылық қабілетін 
көрсетті. Тәлімді тәжірбиесін ел 
мүддесіне жұмсады. Билік пен 
парасат арақатынасын ажырата 
білді, креслоның күшіне емес, 
өзінің ісіне, біліміне сенді. Жа
зылған заңнан жазылмаған адами 
кодексті жоғары қойды. Бүкіл 
әрекетқимылын әділдікпен та
разылады, өзін халықтың қыз
метшісімін деп санады. Оның 
адами болмысын арттырған қа
сиеттерінің бірі – хан болсын, 
қара болсын, ақиқаттан аттамай, 
шындықты батыл айтатын қай
сарлығы. Абзалы, бұл мінезі 
біреуге ұнап, біреуге ұнамаған 
да болуы мүмкін. Осы сөзімізге 
орай мына бір жағдай еске 
түседі.

Оңтүстік Қазақстан облыс
тық прокуратурасын басқарып 
тұр ған кезінде облыстағы бір са
лалық басшыға республикалық 
билік тарапынан сын  айтылып, 
министірлік тарапынан арнайы 
комиссия құрылып, тексеру 
ұйымдастырылды. Сонда Ба
қыт бек Сабырұлы құқықтық 
заң ды лықтардың сақталуын 
қам  тамасыз ететін органның 
басшысы ретінде әділдіктен ай
нымай, министрлік құрған ко
миссия алдында азаматқа та
ғылған кінәнің негізсіз екендігін 
нақты көрсетіп берді. Дәл мұн
дай жағдайда, өзінен жоғары 
тұратын органның ойын жоққа 
шығарып, осындай қадамға бару 
екінің бірінің қолынан келмесі 
анық. 

Бұл – Бәкеңнің адамдық, 
азаматтық ұстанымының бір кө
рінісі ғана.

«Жақсының соңына сөз 
ере ді» дейді қазақ. Көзіңе қай
мақтап, сыртыңнан ғайбаттап 
жүретін жандар жанжағыңда 
толып жүреді, әсіресе олар 
қыз мет тізгінін ұстап отырған
дардың қасынан оңай табылады. 
Оны күндейді, ақсатқысы келеді. 
Сол үшін талай жиіркенішті әре
кеттерді қолданып бағады. Дәл 
осындай жағымсыз жағдайлар 
Бәкеңді де айналып өткен жоқ. 
Бірақ ол айтқаны мен істегенін 
мойнымен көтерді. Қателігінен 
сабақ алды. Сатқындық пен оңа
шадағы ой иірімдерінен тұратын 
дауылға төзімділігін, өзіне деген 
сенімінің нық екендігін көрсетті. 
«Бидің жолы – ақ, судың жолы 
– сара», бұл оқиғадан Бәкеңнің 
құны түсіп, абыройы ортайған 
жоқ.

Қолына билік, жамбасына 
орынтақ тисе, құйылған мүсін
дей қатайып, табанының жерде 
тұрғанын ұмытатындар бар. 
Өмірде ондай жағдайларды он
дап, жүздеп санамалайсың. Біз
дің Бәкең бойын тік, жолын 
таза ұстады. Жақсыны жақтады, 
жастардың тілеуін кеспей, еш
кімге зиянын тигізбей, қисай
ғанды түзеп, жығылғанды сүйеп, 
дүниеден маңдайы жарқырап 
өтті.

Бәкең – сері көңілді, сергек 
туымды жан. Келген жерін 
керуен, барған жерін базар ететін 
жайсаң. Аңшылыққа өте құштар 
болатын. Дәстүрлі аңқұс аулау 
кезеңі басталар кезде қай жерде 
қызмет жасап жүрсе де демалыс 
күндерін алып, елге келетін. Әр 
келген сапарында Бәкеңмен өте 
жақын  сыйластығы бар мар
құм Ибраев Мерғали ағамыз 
бастап, Қайруллаев Қорғанбек, 
Әбибуллаев Ибрагим, Әбенов 

Абдулла, Шүленбаев Абдулла, 
марқұм Ахметов Ғалымжан 
ағаларымыз, Абылаев Бекболат, 
Черпов Александр,  Байтайұлы 
Әмірбек, марқұм Пак Роберт 
және тағы басқа да азаматтар 
теміржол вокзалынан күтіп ала
тын. Әрқайсының бір аймаққа 
атандай салмағы бар осынша 
адамның  қарсы алуының өзінен 
де Бақытбектің адами, тұлғалық 
бағасын айқындауға болатын.

Бәкеңнің аңқұс аулау кезе
ңінің ашылу салтанатына өте 
қатты мән беретіні де қызық 
еді. Аң аулау кезеңі жергілікті 
биліктің шешіміне сай белгі
ленген күні, көрсетілген сағатта 
салтанатты түрде ашылып, жа
рияланатын. Шара барысында 
алғашқы қатысушыларға, сырт
тан келген қонақтарға сыйсия
пат жасалып, ескерткіш сый лық
тар тапсырылатын.

Бәкең қазақтың әдепғұр пы
на, салтдәстүріне құрметпен 
қарайтын. Әсіресе, қазақтың 
қо нақжайлылығына аса көңіл 
бөлетін. «Ақ Еділдің арнасы 
болмасақ та – бұлағымыз, 
ақыл ды бастың өзі болмасақ 
та – құлағымыз» дегендей, біз 
де Бәкеңнен адамгершіліктің, 
уәдеде, айтқан сөзінде тұрудың, 
адам дармен қарымқатынастың 
сан түрлі сырына қанығып, көп 
нәрсе үйрендік.

Бақытбек досым, құдам, ан
тына адал, ағайындыққа берік, 
ағалықтан даналыққа бет бұрған 
шағында, абыройлы бейнетінің 
зейнетін көрер кезінде, көгерт
кен бағының жемісін жейтін 
мезгілде өмірден өтті. Иә, Бә
кеңнің жағасы жоқ, жеңі жоқ 
көйлек кигеніне, есігі жоқ, төрі 
жоқ мәңгіліктің үйіне енгеніне 
де жылдың жүзі болып қалыпты.

Ол өзінен кейінгілерге жақ
сысы мен жаманы, адалы мен 
арамы сапырылысқан, дұрыс 
пен бұрыстың шегі көмескіленіп 
кеткені сонша, ақ пен қараны 
ажыратудың өзі қиын соққан 
дүдәмал заманда да тұлғалық 
тұ ғырға, адам деген атқа лайық 
өмір сүруге болатынын көрсетіп 
кетті.

Мен Бақытбекпен ұзақ жыл
дар достық рәуіште, одан бері 
де құдай қосқан, құйрықбауыр 
жеген құдалық қатынаста бол
ғанымды өзіме тағдырдың 
берген сыйы деп есептеймін.

Жалпы, Бәкеңнің азаматтық 
биіктігі мен адамгершілік қа
сиеттерін жеріне жеткізе айтып 
тауыса алмайтындығыма шүбәм 
жоқ. Күмәнсіз тілегіміз: «Топы
рағың торқа, жаның жаннатта 
болсын» деген дұғалы ниет қана.

Бәкең зайыбы Жанат екеуі 
өмірге бес перзент әкеліп, олар
дан ұрпақ сүйді. Отанасы кі
шіпейіл, көпшіл, кісіге болсын 
дейтін мейірбан жан еді. Ең 
бастысы, ерін құрметтей бі
летін, оның абыройын жоғары 
ұстап, қонағын төріне, тілегін 
көкірегіне қондырып отыратын 
кең парасаттың иесі болатын. 
Кейде біз ер азаматтың жетістігін 
әйелінің арқасы деп жатамыз. 
Шын мәнінде, бұл көңіл жықпас 
сөз емес. Қазақ оны: «Жақсы 
әйел – ырыс, жаман әйел – ұрыс», 
«Жақсы әйел – теңі жоқ жолдас, 
түбі жоқ сырлас» деген сияқты 
нақылдармен нақтап жеткізген. 
Бәкеңнің ырысын арттырып, 
қызметіне қолдау көрсетіп, ақ 
киіміне кір, арына дақ түсірмей 
осы дәрежеге көтерген әуелі 
Жаратқан, сонан соң Жанат еді 
десек, жарасады.

Міне, осындай ұлтымыздың 
отбасы құндылықтарын қастер
леп, үлгілі шаңырақ иелері 
бол ған жандардың бұл ізетті 
жо лын енді ұрпақтарының жал
ғас тыратынына күмән жоқ.

Әріп ҚОЖБАНОВ,
Сырдария ауданының 

құрметті азаматы

ӘДІЛЕТ ЖОЛЫНДАҒЫ 
ӨНЕГЕЛІ ӨМІР

Бірақ оның бәрін бір жылда 
шығару өте қиын. Бір ғана  «Абай
дың ақын ұлдары» 63 баспа табақ, 
түсінікті тілмен айтсақ, 1000 бет. 
Кейін білгенімдей, бұл кітаптар 
меценат Ғани Смаханұлының  
демеушілігімен шығыпты. Бұл 
жерде ең басты мәселе кітаптың 
құндылығында десек, осынау 
тұ шымды шығармашылық пен 
зерттеу еңбектерінің  Абай туралы 
білімді тереңдетуге,  өлеңдері мен 
қара сөздерінің  мазмұнын ашуға 
ықпалы ерекше. Сол арқылы қазақ 
халқының өткен тарихын, бүгінгі 
болмысын, болашақ бағдарын 
айқындауда алтын сандықтың 
кілті болары сөзсіз. 

Жазушы «Абай сәулесінде» 
ақын мен оның жолын қуушы 
қазақтың талантты қаламгерлері 
Шәкәрім  Құдайбердіұлы, Мұх
тар Әуезов шығармашылығы 
жайлы жазған. Ерекшелігі сонда, 
зерттеулер мен эсселер бір
бірін толықтырып, оқырманды 
қызықтырып отырады. Автор 
өмір шындығын Абайдың ізімен 
зерттейді. Ұлы ақыннан қалаған 
мұратымен қауышады.  

«...Абай – іздегенде керегіңді 
тауып ала салатын, сөйтіп кәдеге 
жарататын, қақпағы ашық жатқан 
алтын сандық емес», – дейді Болат 
Жүнісбеков. Абай дүниеге келген 
Қасқабұлақ ауылынан бастап 
оның тегін, өскен ортасын, өмір 
жолын білу керектігін айтады. 
Абай сәулесі адамның көкірек 
көзін ашса, оның аманаты тура 
жолға бағыттайтынын жеткізеді. 

Бұл кітапта М.Әуезовтің 
«Абай жолы» романэпопеясына 
басқа қырынан қарап, көркем 

туындының мазмұнын тереңірек 
тарқатса, Шәкәрім мұрасына да 
оқырманның қызығушылығын 
арттырады. 

«Ғайып» кітабында жазушы 
әңгімелері мен новеллалары 
арқылы қазақ қоғамына ұлы Абай 
салған сәулелі сүрлеумен жүре 
отырып, адам атты саналы ақыл 
иесінің тіршілігіне үңіледі. Өмір 
мен өлім, жазмыш пен озмыш 
ешкімді айналып өтпегенін 
меңзейді.

Абай айтқан: 
«Махаббатпен жаратқан 

адамзатты,
Сен де сүй, ол Алланы  жаннан 

тәтті» деп келетін өлеңінің 
астарын зерделей түседі. 

Ал «Абайдың ақын ұлдары»  
атты үшінші кітап көлемі жа
ғынан ғана емес, ақынның 
өмірін, шығармашылығын жал
ғас тырған ұрпағы Ақылбай, 
Ма ғауия, Тұрағұл, Әубәкірдің 
шы ғармашылығы жайлы еңбек
тердің тереңдігімен де ерек
ше ленеді. «ЖидебайБөрілі»  
мем лекеттік тарихимәдени жә
не әдебимемориалдық Абай 
музе йіндегі материалдардан 
жинақталған бұл дүние сол му
зейдің іргетасын қалаған  Қайым 
Мұхамедханұлының «Абайдың  
ақын шәкірттерімен» үндес жә
не мазмұндас. Жинақта  Мұхтар 
Әуезовтің «Ақылбай шығар ма
лары туралы», «Мағауияның 
шы ғармалары»,  Қажым Жұма
лиев тің «Ақылбай Абайұлы», 
Мұхтар Мағауиннің  «Жоғалған 
поэма тарихынан», Қайым Мұ
хамедханұлының «Әубәкір ақын», 
«Мағауия Абайұлы Құнанбаев», 

«Тұрағұл Абайұлы Құнанбаев»,  
Мұздыбай Бейсенбаевтың «Тұ
рағұл Ибрагимов немесе ұлы 
ақын ның үміт артқан перзентінің  
ғұмыр жолынан дерек» зерттеу  
еңбектері Құнанбай ұрпағына 
қа тысты құнды деректерді ба
рынша қамтыған. Осы орайда 
жоғарыда айтып өткен сүбелі 
ең бектердің жарыққа шығуына 
қолдау көрсеткен меценат Ғани 
Смаханұлының руханиятқа деген 
жанашырлығын аңғару қиын 
емес. 

Өзім ұстаз ретінде бүкіл са
налы ғұмырымды қазақтың ұлы 
ағартушысы, ақын Абай Құ
нан байұлының өмірі мен шы
ғармашылығын зерттеп, ақын 
мұ расын жас ұрпаққа жеткізуге 
арнадым. Осы орайда менің «Абай 
жолы» эпопеясындағы Құнанбай 
бейнесіне жаңаша көзқарас»,  
«Абайтану» орталығының  жос
пары, М.Әуезовтің «Абай жо лы» 
романэпопеясындағы Құ нан бай 
бейнесі, «Ұлылықты ұлықтау» 
– үш бөлім, «Атадан тағылым,  
аруағына тағзым» ро манэссе, 
«Абай шәкірттерінің тағылымы» 
атты еңбектерімнің басылып шы
ғуына ме ценат Ғани Смаханұлы 
демеушілік жасады. Бұл қазақ 
руханиятына қосылған үлес деп 
білемін.

Абат-(Тоқташ) 
ЖОЛДАСҚЫЗЫ, 

филология ғылымдарының 
кандидаты, ҚР Білім беру ісінің 

үздігі, ҚР Білім беру ісінің 
құрметті қайраткері, «Абай» 

төсбелгісінің иегері

Абай әлемі
айқындала
түсуде

Абайды, оның теңдесі жоқ рухани байлығын  өскелең 
ұрпаққа насихаттаудың орны ерекше. Өткен жылы 
журналист-жазушы Болат Жүнісбековтің Абай Құнанбаев 
туралы «Ғайып»  новеллалары мен әңгімелері, «Абай 
сәулесі» зерттеулері мен эсселері, «Абайдың ақын ұлдары» 
атты жинағы жарық көрді. Әрине, бұл баспасөз саласы 
мен идеологияда ұзақ жыл еңбек еткен автордың  бірнеше 
жылғы жұмысының  жемісі екені рас.  

Мұралық істің 
ашылғанын 
хабарлайды
Қызылорда қаласы ның жеке 

нотариусы Досжанов Жа нымбек 
Нурекеевич (лицензия №0000101 
21.06.2005 ж.) 2021 жылдың 03 
сәуірінде қайтыс бол ған азаматша 
Жұма баева Қалтайдың аты нан 
мұралық істің ашыл ғанын хабар
лайды. Мұрагерлері болса, мына 
мекенжайға хабарласуын сұрай
мыз: Қызылорда қаласы, Абай 
даңғылы 62/2, тел.: 23 15 88, 8 777 
271 51 48.

ТАҒЗЫМ

Сыр елінің перзенті, белгілі заңгер, 
аға әділет кеңесшісі Бақытбек Ерғалиев 
республикамыздың прокуратура және әділет 
саласында өзіндік жолын, ізін, ізгілігін 
қалдырған азамат.

Ол 1954 жылы Қызылорда облысы 
Жалағаш ауданында өмірге келген.

Мектеп бітірген соң еңбек жолын 
«Коммунизм» кеңшарында қарапайым 
жұмысшы болып бастаған. Орта мектепте 
денешынықтыру пәнінің мұғалімі, аудандық 
комсомол комитетінде нұсқаушы, бөлім 
меңгерушісі болып қызмет еткен. Еңбектен 
қол үзбей жүріп, С.Киров атындағы Қазақ 
мемлекеттік университетінің заң факультетінде 
сырттай оқып, білім алған. Осыдан кейінгі 
Бақытбектің бар саналы ғұмыры құқық қорғау 
саласымен біте қайнаса өтті.

БІЗ 
«БІЛЕТІН» 
ТОПАНСУ

«Қазықұрттың басында кеме қалған,
Ол әулие болмаса, неге қалған?..»

Қазақтың көне сөзі

«Тұран – өркениеттер түпотаны 
(прародина цивилизации)»

Генри Киссинжер, саясатшы, 
философ, АҚШ-тың бұрынғы 

мемлекеттік хатшысы

Мақала баспаға дайындалып жатқан «Топансу жүзін жуған Ұлы Дала» атты 
кітапқа енген «Арий-Заратуштра-Сақ», «Ұлы Дала өркендер бастауы», «Әлемнен 
жеткен туыстық үндер» мақалалары қатарынан алынды.

Топансуға дейінгі адамзат өмірінің 
сондай бір деректері нақты жағрафиялық 
кеңістікке меңзейді. Ол – кең-байтақ 
Еуразияның шамамен 30-60˚ солтүстік 
ендігі арасы. Ол кездің ауа райы қазіргіден 
өзгешелеу, аса ыстық та, суық та емес, 
өмірге қолайлы қоңыржай климаттық 
белдеу болған сияқты. Осы тұста ғылым 
назарында бар бір жорамалды айтсақ: 
Аталмыш аумақта, бұдан 20-30 миллион 
жыл бұрын көсілген Тетис мұхитынан 
жәдігер – Арал-Каспий теңізі (мен оны 
«Тұран теңізі» дер едім) қалған. Ал оны 
соңғы палеолитте (10-12 мың жыл бұрын) 
апатты түрде тасытқан – Торғай дуалын 
бұзып, Торғай қолатын қаза, бері лап 
берген Батыс Сібір (гиперборей) теңізінің 
тасқыны еді. Міне, нағыз Топансу мінез 
күрт оқиға... Ұлытауға шейін шалқыған 
Арал Узбой аңғарынан құлап, Хвалын 
суын Арал-Каспий теңізіне айналдырды. 
Бұған Валдай мұздығының еруі де 
қосылды. Мұнан арғы «сценарий» – 
жоғарыдағыша. 

Бұл жорамал Батыс Сібірдегі гипер-
борей өркениеті қисынымен үндеседі. 

Әлемдік пікірлер тізгінін ұстаған 
батыс ілімдері қазақта Топансу туралы 
дерек мардымсыз деген ойда сияқты. 
Ал ол оқиғаның қазақтағы суреттері 
тым жанды да, айшықты. Топансудың 
кейде бұлдыр ишаралы, кейде қанық 
сюжеттермен өрнектелген нұсқалары, 
бәлкім, өзіндік төлтума, бәлкім, әлем 
аңыздарынан сабақ тартқан Топансу 
туралы аңыздары қай қазаққа да таныс. 
Негізі Рабғузи пірәдардан дегенмен, қа-
зақтың өз әпсанасы іспет сөз: Нұх пай-
ғамбардың тәуекел жолындағы кемесінде 
мақұлықтығын қоя алмаған тіршілік 
иелері де болған. Тұжырып айтқанда, 
соның бірі – ынсапсыз тышқан  кеменің 
ағаш қабырғасын кеміріп тесіп, әупірім-
үмітті тіршілікті суға набыт етердей 
болғанда, мысық тышқанды тыю міндетін 
алып, есесіне пайғамбардан тар жерде 
емін-еркін мауығу мүмкіндігін сұрайды. 
Пайғамбардың наразылығымен берілген 
ұрықсат себебінен мысық-мақлұқаттың 
тым мазасыз қауышуы және мысық-
тышқан жағдайы сонан қалған деген бар. 
Ал қабырғадан атқақтаған судың жолын 
денесімен ширатылып бекіткен жылан, 
осы қызметінің ақысына дүниедегі ең 
тәтті қаннан қорегі болуын сұрайды. 
Пайғамбар шарасыздықта бұған да 
келіседі. Әрине, тәтті қан адамдікі еді... 
Мұнан әрі «Қарлығаштың құйрығы неге 
айыр» аңызына өзек болған жылан, маса 
және қарлығаш оқиғасы жалғасады... 
Тышқан, доңыз, піл сияқты мақлұқаттар 
осы аңызда өзінің негізді болмыстарын 
табады... Көне сөз өзге қай-қай аумақтан 
да гөрі, өзіміздің сары сахараны меңзеп 
тұрғандай. Топансу апатынан хабарсыз, 
тек сиырының құйрығы батпаққа 
малшынып кеп жүргенін байқаған бір 
кемпір туралы тағы бір қысқа әпсанада, 
бәлкім біраз жұмбақтың кілті болуға...

Нұх пайғамбар кемесінің тұрағына 
әлемде, біз білерде, үш орын «таласады». 
Қасиетті Құран бойынша – Жөді тауы, 
сосын, Батыс пікірі табан тіреген 
армениялық Үлкен Арарат (Библия), 
сосын, біздің Қазықұрт.  Қасиетті Құран 
айтқан Жөді тауы – Сарандиб қыраты 
сияқты сакральді ұғым. Ал, батыстекті 
ойлар ұстанатын Үлкен Арарат туралы 
ойымызды төменірек таратамыз.

Арарат тауын, Библия сілтеуімен 
қанша «шұқылағанмен», неше ғасыр бойы 
іздеуші-ізденуші ғылым бұл жерден Нұх 
пайғамбар кемесінің бірде-бір белгісін 
тапқан емес. Ондай белгі Қазықұртта да 
жоқ. Оны іздеп те қажеті жоқ. Тез тасып, 
тез қайтқан судан (150-180 күн жатқан) 
белгі қалмайды. Сарқылып, жылдап-
ғасырлап жатыңқыраған су Маңғыстау, 
Арал маңы тауларындағыдай бедер 
қалдырады. Қазықұрт басынан Топансу 
белгісін және ағаш кеме қалдығын іздеу 
мәнсіз. Ал, Торғай аңғарындағы ерек 
табиғатты төрткілдер – сол тұтас дуалдың 
апатты тасқынынан қалған жұрнақтары 
деу орынды. 

Әрісі әлемдік, берісі Тұрандағы То-
пансу нәтижесінде Нұх кемесі Қазықұртқа 
тоқталды десек,  мұнан кейінгі тарихтың 
даму үдерісі сындарлы бір ізге түсе бастар 
еді. Ол – Ұлы Даладан тараған адамзат 
қозғалысының негізділігі, бірін-бірі 
бекемдейтін қисындар жалғастылығы. Бұл 
бірізділікті Ұлы Тұранның бір пұшпағы 
– Мұған жазығынан (Әзірбайжан) 350 
шақырым алыста тұрған Арарат тауы 
түсіндіре алмайды. (Анығында, осы 
Арарат – «Ари ара тау» деген прототүркі 
сөзі). Ал, «Жөді» атауы ше? Құрандағы 
Жөді тауы, қасиетті кітапта нақты түрде 
айтылатын эт-Таиф, Арафат сияқты 
нақтылыққа меңзей ме? (Араб түбегіндегі 
Жөді – қасиетті ат қойылған жер аты ғана 

сияқты, оның басына кеме тоқтады деген 
нақты кесім жоқ). Кеме тоқтаған Жөді 
тауы, сірә, Мағырып-Машырып, Шын, 
Машын сияқты атаулар мен кеңістіктердің 
бір тұсында жатқан бір жер.  Ендеше, сол 
қасиетті Жөді – біздің киелі Қазықұрт емес 
пе деген қисын сұранады. Имани шартқа 
адал, асылық сөз бен ойға жоқ көнелер 
пайғамбар кемесінің тарихын айтқанда, 
Құран уәжіне таласпаса керек-ті. Ал, 
«Қазықұрттың басында кеме қалған...» – 
әлімсақтан келе жатқан аса көне сөз. Ол 
– бүгінгі «Қазықұрт». 

Шын мәнінде, тарихтың мыңдаған 
жылдарында мағынасы көп өзгермеген 

осы төл сөзіміздің түп-төркіні – Қазық 
Жұрт. Адамзаттың Қазық Жұрты! 

Мифтер гиперболасының астарында 
ұлы шындықтар жатыр. 

Объективті (материалдық) себептер-
ден бұрын, имани-өнегелік жағдайлар 
сұрапыл апатқа себеп болған болса, сол 
қисынмен, материалды дүние факторын 
бұза, жатаған, бірақ иманы биік Қазықұрт 
тауына пайғамбар кемесінің келіп 
тұрақтауы таңқаларлық іс деуге бола ма? 

Әлемдік ойлардың қисын-қауметтісі 
бізге де бөтен емес.

Қасиетті Кітаптарда Топансудың 
әлемдік ауқымы анық. «...И продолжалось 
на земле наводнение сорок дней [и сорок 
ночей], и умножилась вода, и подняла 
ковчег, и он возвысился над землею; 
(Быт 7, 17) вода же усиливалась и весьма 
умножалась на земле, и ковчег плавал по 
поверхности вод. (Быт 7, 18) И усилилась 
вода на земле чрезвычайно, так что 
покрылись все высокие горы, какие есть 
под всем небом; (Быт 7, 19) на пятнадцать 
локтей поднялась над ними вода, и 
покрылись [все высокие] горы. (Быт 7, 
20) И лишилась жизни всякая плоть, 
движущаяся по земле, и птицы, и скоты, 
и звери, и все гады, ползающие по земле, 
и все люди; (Быт 7, 21) все, что имело 
дыхание духа жизни в ноздрях своих на 
суше, умерло. (Быт 7, 22) Истребилось 
всякое существо, которое было на 
поверхности [всей] земли; от человека 
до скота, и гадов, и птиц небесных, - все 
истребилось с земли, остался только 
Ной и что было с ним в ковчеге. (Быт 7, 
23.)Вода же усиливалась на земле сто 
пятьдесят дней...» (Быт 7, 24) («Библия 
о Потопе». Мәтін кітаптағы техникалық 
қалыбы сақтай алынды). 

Батыс зерттеушілері («Потоп в 
коране») Топансу туралы ислам сөзін екі 
тұрғыда қарастырады: біріншісі, клас-
сикалық Бүкіләлемдік тасқын; екіншісі 
ежелгі ислам аймағы – Қосөзен аумағында 
болған локальді тасқын. Олар осы соңғы 
нұсқаны шындыққа жақын тұтынады. 
Біздіңше, бұнымен келісудің реті жоқ. 
Бәріне негіз – айқын Құран сөзі және 
тағы да біздің киелі Қазығұрт факторы. 
Сұрапыл Топансу қазіргі Ирак жерінде 

өткен шағын тасқын болса, Нұх пайғамбар 
кемесінің онан 3 мың шақырымдай 
Қазықұрттан келіп шығуы қалай?!. Екі 
арада су аса алмас қанша шөл, қанша тау 
жатыр!.. Әлемдік Топансуды зерделеудегі 
бір негізді уәжі осы болуға тиіс.

«Пайғамбар хиссасы» былай баян 
етеді: «...Ал Ад қауымы, олар да  ысқырып, 
гуілдеген, құйындаған дауылмен жоқ 
етілді. Оларға бұл дауылды Аллаһу 
та’ала жеті түн, сегіз күн үздіксіз жіберді. 
(Сондай аласапыран халге түскені 
соншалық, ол жерде болсаң) олардың 
тамырынан жұлынып жерге төселген іші 
бос құрма ағаштары сияқты қалай өліп, 

қирағанын көрер едің! Қазір олардың 
артынан қалған бірде-бір адамды көре 
аласың ба?

Перғауын да, одан бұрынғылар да 
астаң-кестең болған мекендердің хал-
қы да (Лұт қауымы), барлығы сол қатені 
(ширк пен қарсы келушілікті) қай-
талады... Осылайша, Раббыларының пай-
ғамбарына (Лұт алейһиссаламға және 
басқа пайғамбарларға) қарсы шықты. 
Сондықтан да оларға бұрынғы үммет-
терге келген азаптан да ауыр азап төнді... 
Шынында біз, (Нұх топанында) барлық 
жерді су басқан уақытта, сендерге ғиб-
рат болсын және оны естігендер де 
есінде сақтасын деп, (тіршіліктеріңе се-
беп болған аталарыңды) кемеде алып 
қалдық...» «Таулар құмға айналғанда». 
(Мәтін кітаптағы техникалық қалыбы 
сақтай алынды). Қасиетті Құрани-кәрім-
дегі «Һуд», «Нұх» сүрелері осы шын-
дықтың басты негізі.

Ең биік таудың үстінен «40 аршын 
биік» көтерілген су мәліметі де аңыздарда 
бар... Құран апатты судың Жерде 180 күн 
жатқанын айтады.

Топансу әлемдік апат болған. 
Хикмет үкімі сұрапыл. Жексұрын 

қауымдар мен өркениеттерден «сабақтық 
жіп» қалмай құрыған. Апаттан аман 
қалған тұяқтар – иманды адамдар, еркек-
ұрғашылы бейкүнә тіршілік қана. Басқасы 
жойылған. Жойқын апаттардың жүзеге 
асу шарты сондай.

Адам Атаның ұрпағы төменгі палеолит  
«жабайысы» болып жер басса (35 мың 
жыл), Нұх үммәті мезолит-неолит (12-10 
мың жыл шамасы) жабайысы боп, солай, 
тағы бір жер басты. Осы күні палеолит (2,6 
миллион - 35 мың жыл), төменгі палеолит 
(35 - 8 мың жыл) кезеңі тұрғындарынан 
көрнекі артефактылар (тас, сүйек 
құралдар) әр жерден табылып жатқанда, 
сонша дәуірлеген Топансу алды өркениет-
технологиядан (муландия-атлантида-
гиперборея-лемурия) неге елеулі жәдігер 
жоқ деген сұрақ туады. Заңды сұрақ. Үлкен 
сұрақ. Ғылым ол кезеңдерді «мезолит», 
«неолит» деп анықтайды. Сірә, сондайлық 
хикмети апаттың ұлы шарты – алдыңғы 
өркениеттен із қалдырмау ниеті болса 
керек. («Бүлінгеннен бүлдіргі алмау» 

фәлсафасы). Міне, осы сакральді уәж 
біздің пікірлеріміздің бір қанаты түрінде 
біраз шетін ойларымызды демеуге сеп. 
Астам өркениеттер жәдігерлері ғайыпқа 
жұтылған! Бір Топансу емес, басқа да 
апаттарда солай болған... Әйтсе де, 
Сахара шөлінен табылды делінетін ғарыш 
айлағына ұқсас бір нысан, Перу шөліндегі 
гулливерлік таңбалар, Жерорта, Қара 
теңіз астынан табылып жатқан көне мекен 
іздері, өте ертедегі термоядролық соғыс 
белгілері, берісі, Торғай, Арал ұлтанынан 
ашылған табиғаты белгісіз таңбаларда 
(геоглифтер) не жұмбақ? Тұмшалы Жер 
бедері не құпия жасырып жатыр?..

Библия Нойдың үш баласымен 
шектеледі. Ислам ілімі Нұх әулетімен 
тағы 80 мұсылманның құтылғанын ай-
тады. Қалай болғанда да, бүгінгі адам-
заттың әлемге тараған қалың қарамы – 
сол пайғамбар үммәті. Міне, осы жұрттың 
Ұлы Даладан тарап, дүниеге тек адам 
ұрпағы ғана емес, дамыған өркениет, 
алуан мәдениет және парасатты ой 
бастауларын ала кеткенін заманауи ғылым 
енді батыл айта бастады. Егер Адам 
Ата баласы хоме сапиенстің ізі ғылым 
назарына ілігуі үшін 5 мың жылдай уақыт 
қажет болған болса, Нұх ұрпақтарының 
«анығырақ көзге түсуіне» де сол шама 
мерзім өткен сыңайлы. Осыдан 10-12 
мың жылдай бұрыннан әредік шаң беріп 
(мезолит дәуірінің артефактылары), 8-7 
мың жыл бұрын ұлы көштер түрінде із 
қалдырса, онан кейін Қосөзен, Ніл, Кіші 
Азия, Оңтүстік, Оңтүстік-Шығыс Азия 
мәдениеттері мен өркениеттерінің бұрқ 
етіп, жарқырай гүлдене көзге ұруы, ол – 
сол ұлы көштер мен үдерістердің айтулы 
кезеңдері.

Ғылым «Арий» деп атаған халық 
сол Топансудан кейін ұлы далада бой 
көрсетіп, зерде назарына іліккен бірден-
бір тарихи деректі жұрт. Топансуға дейінгі 
және кейінгі аңыз-тарихтарды селбестіре-
ұшқастырып көрсек, ілкі мәліметі бар 
гиперборей мен нақты деректі арий жұрты 
арасында әлемдік Топансу, мәлімсіз 
ғасырлар мен мыңжылдықтар және арысы 
беймәлім, берісі нақты ғажап жағрафия 
(Тұран) жатыр. Кең далада бөтен-бастақ 
жұрт емес, сол ежел өркениеттердің, 
кейінгі тарихтар көп мән бермей, әлденеге 
айнала өтіп, үстіртін айтып келген бір 
елеусіз, бірақ, діліне берік мұрагері 
қалды. Ол бүгін ақиқат жолын қинала 
аршып жатыр.

Өткен Сөзінің бүгінге салмағы 
қандай?

Ұлы Дала, Тұран кеңістігі. Бұл алтын 
жүлгелі өлке бәз біреулердің еркінен тыс, 
кей саяси коньюнктураларға тәуелсіз түр-

де ежелгі Тарих аренасына біртіндеп, 
сенімді түрде көтеріліп келеді. Адамзат 
тағдырындағы Дала, Тұран феномені бүгін 
кеңінен және объективті түрде мойындала 
бастады. Осы шындық – бізді, біз – сол 
үдерісті қолдап, көтермелеп әкететін қос 
қанат іспетті енді. 

Дала сөйлейді. Ақиқатқа барып 
маңдай тірейтін соны шындықтармен 
сөйлейді. Күрделі, қиын, бірақ, даму және 
ақиқат қажеттілігі сондай.

Қазықұрт. Бізге сондай қастерлі, бірақ 
сол қасиетін дүние танып мойындай 
қоймаған (біз мойындата алмай келе 
жатқан) киелі мекен. Ол Ұлы Тұранда 
сабыр көрпесін жамылып, өз уақытын 
күтіп жатыр. Осал рухани әлеует емес 
ол. Бұл қатарда өлкеміздегі «Адам Ата 
қорымы», «Адам Ата дариясы», «Сам 
құмы» сияқты, аттарында алуан сыр 
тұнған жерлерді енді назарға алмау 
әбестік.

Табиғи Тарих терең қазып, кең 
қамтуды тілейтін игерілмеген тың.

Діни догматтар, аңыздар және тарихи 
дәйектер бір «мәмілелі нүктеде» бас қосса 
–  көп ғылымның жеңіс мерекесі тойланар 
еді. Сөйткенде, адам қол жеткізген көп-
теген фәнилік жеңістер ақиқат табиғатты 
болмақ. Бүткіл болмыс біз үшін әзір 
тұғыры тым биік хикметтік Ақиқатқа 
табан тіреп тұр. Оның жолында ізденуші 
талап көп. Әлемде, түрлі саяси шектеулер 
мен теперіштер көрмеген қауымдарда, 
жоғарыда айтқан игі «мәмілелі әріптес-
тіктің» бірегей нәтиже-жемістері бар 
екеніне күмән жоқ. Сонымен бірге, 
өзіндік түрлі астарлы коньюнктуралармен 
бұрмаланған әдейіліктер мен қиыс 
кетулер де аз емес. Сол сипатты ниеттер 
мен әрекеттер нуында ақиқат ауылына 
деген өз жолымызды қиыннан қиып салу 
– біз үшін үлкен міндет. 

Мақсат – адамзаттың ерек ынта-
көңіліндегі Ұлы Топансу оқиғасының 
қай дан басталып, қалай болғанын өз өре-
дейгейімізде қолға ұстатып беру емес 
(әрине, олай ете алсақ кәне!),  мүмкін-
дігінше, біз білетін шындық ауылына 
жақын нұсқасында жорамалдау. Бұл біздің 
ежел тарихымызды, ғалам-тарихтағы ор-
ны мызды, Ұлы Даламыздың мәртебесін 
тану, таныту талпыныстарымызға жол 
ашатын бір талап. Шындық тілегі, ақиқат 
мұраты биік. 

Солай екен, азат тарихымыз ағымында 
сан-түрлі монополиялық «центризмдерге» 
өз «қазақцентризмімізді» аламандатып 
қосу да сән емес. Тек, айтпасқа болмайтын, 
біз айтуға тиіс  шындықтар тілегі жаңа, 
еркін тарих ауанында бізден не талап етіп 
тұр – сол мәнді, сол қозғаушы күш деп 
білген мақұл.  

Бұл орайда адамзат ойы жинақтаған 
еңбектер мен мәліметтер теңізінен біздің 
алғанымыз тамшылар ғана. Соларды өз 
тұғыр-талпынысымызда ұқсата пайда-
ланған болдық. Мақсат – ізденсем, тап-
сам деген беймаза талпыныстарды, әсі-
ресе, жас көңілдер ойын қозғау, қиялдар 
желкеніне жел беру. Салынбаған соқ-
пақтарға қанатты көңілдерді шақыру. 
Қаламгер ретінде ой қаузаған біздікі сол 
тілек. «Таза» ғалым емес және ғылыми 
зерттеулерге көп бара бермеген, қисын 
мен философияға арқа сүйеген қаламгер 
ойлары бұл.                     

Жер үстінде ұлы апаттардың 
хикметтік от тұтатқышы бүгін де сонша 
алыс тұрған жоқ. Ғаламшарымызға әр 
сәтте төніп келіп өтіп жатқан ғарыш 
тастары, ұйқысынан ояну алдындағы 
супервулкан Йллистоун, соңғы кезеңде 
белең алып бара жатқан құрғақшылық пен 
алапат өрттер, су-тасқындар, жер бетіндегі 
мұздықтардың азып-тозуы мен сулар 
сарқыла бастауы... Айқын белгілер көп-
ақ. Яғни, объективті себептер «дайын». 
Адамзат уайым айтады, бірақ бәрібір, 
іс-әрекеттерінде осы апаттар ушығуын 
ұшындыра түсетін парықсыздық ісі 
басымдау. Ізгілік амалдары қорғаншақ... 
Апаттардың хикметтік себептері «...ширк 
қосу, Құдайға қарсы келу...» астарында 
пенделер парықсыздығы, онсегіз мың 
ғаламдағы жалғыз мекен Жерді аздырып-
тоздыру, тойымсыз-ашкөздік, тек өзіме 
ғана болсын деген эго-прагматизм, 
моральдік азғындаулар жатыр...

Адам жады ғасырлар ескертуін тез 
ұмытқыш.

Сайлаубай ЖҰБАТЫРҰЛЫ,
жазушы, эколог

(Соңы. Басы өткен санда)

Қызылордалық 
Нұрсұлтан Алтынбек 
жақында аяқталған бокстан 
жастар мен жасөспірімдер 
арасындағы Азия 
біріншілігінде 2003-2004 
жылғы жастар арасында 
54 келі салмақта чемпион 
атанды. Жерлесіміз 
финалда ирандық Алиасг 
Афшариаболкарлуды қапы 
қалдырып, жеңіс тұғырынан 
көрінді. 

– Мұндай бәсекеге ешбір ел 
осал боксшыны алып бармайды. 
Биыл сайысқа Азияның 15 елі-
нен спортшылар келді. Нұр сұл-

тан ның салмағында 10 боксшы 
бақ сынаған еді. Қуаныштысы, 
шәкіртім ешбір жекпе-жегінде 
сыр берген жоқ. Қарсыластарын 
айқын басымдықпен жеңді. Ал-
ғашқы қарсыласы – Біріккен 
Араб әмірлігінің боксшысы Нұр-
сұлтаннан оңбай таяқ жеді. Әбден 
есеңгіреп қалған ол жекпе-жек 
аяқталмай жатып-ақ жеңілгенін 
мойындады. Жартылай финалда 
кездескен тәжік спортшысының 
да шәкіртіме қарсы тұратын 
қауқары болған жоқ. Төрешілер 
бірауыздан жеңісті Нұрсұлтанға 
берді. Ақтық сында да шәкіртім 
ирандық боксшыға көбірек соққы 
жасады. Нәтижесінде төрешілер 
шәкіртімнің қолын көтерді. Айта 

кетейік, жастар арасындағы 
ұлттық құрамаға енудің өзі оңай 
емес. Нұрсұлтан бұдан бұрын ел 
біріншілігінде бірнеше мәрте көзге 
түсті. 2019 жылы ол жасөспірімдер 
арасындағы Азия біріншілігінде 
күміс жүлдегер болған еді. Сол 
жолы кеткен олқылықтың орнын 
биыл толтырды деп санаймын, – 
дейді Нұрсұлтанның жеке бапкері 
Жаңабек Әлиев.  

2003-2004 және 2005-2006 
жылдарда дүниеге келген ұлдар 
мен қыздар арасында болған 
бәсекеде біздің елімізден барған 
саңлақтар барлығы 49 медаль 
олжалады. Жалпыкомандалық 
есепте Қазақстан құрамасы 19 
алтын, 15 күміс, 15 қола медальмен 

бірінші орын алды. Одан кейінгі 
орындарды Өзбекстан мен 
Үндістан өзара бөлісті. 

2003-2004 жылғы жастар 
арасында ұлдар 10, қыздар 7 
салмақта шаршы алаңға шықты. 
Ұлдарда Санжар Ташкенбай (48 
келі), Нұрсұлтан Алтынбек (54 
келі), Әбдікәрім Әбдіғалым (57 
келі), Ерасыл Ермек (60 келі), 
Елнұр Сүйінбай (63,5 келі), 
Абзал Серік (67 келі),  Бақберген 
Әлиасқаров (75 келі) пен Темірлан 
Мұқатаев (86 келі) алтын медаль 
алды. 

Осылайша қазақстандық 
боксшылар 8 алтын, 2 күміс, 2 қола 
медаль алып, жалпы командалық 
есепте бірінші орынға табан 

тіреді. Одан кейінгі орындардағы 
Өзбекстан (3-3-1) мен Үндістан (2-
3-4) тұр.

Аталған жастағы қыздарда 
Милана Аюпова (63 келі), Аида 
Сарибарова (81 келі) және Диана 
Магауияева (81 келіден жоғары) 

чемпион атанды. Бұдан бұрын 
хабарлағаны мыздай, 29 тамызда 
2005-2006 жылғы жасөспірімдер 
арасында ұлдар 12, қыздар 13 
медаль алған болатын.

«СБ» ақпарат

Нұрсұлтанның жеңісіSERGEK


